
Бир Б¤лсак — ягона хал£миз, Бирлашсак — Ватанмиз!

Ривожланаётган иқтисодиёт тармоқла-
ри ва соҳаларида эҳтиёж юқори бўлган 
бакалавриат таълим йўналишлари ва ма-
гистратура мутахассисликлари бўйича 
олий маълумотли кадрлар тайёрлашни 
таъминлаш, олий таълим ташкилотлари-
да ёшларнинг сифатли таълим олиш им-
кониятларини кенгайтириш, шунингдек, 
кадрлар тайёрлашни тармоқ, ҳудудий ва 
мақсадли инвестиция лойиҳаларига ман-
зилли йўналтириш мақсадида:

1. Ўзбекистон Республикаси Прези-
дентининг 2024 йил 24 майдаги “Олий 
таълим ташкилотларига ўқишга қабул қи-
лиш ва давлат буюртмасини жойлашти-
риш тизимини такомиллаштириш тўғри-
сида”ги ПФ–81-сон фармонига мувофиқ:

давлат буюртмаси параметрларини 
бакалавриат таълим йўналишлари ва 
магис тратура мутахассисликлари бўйича 
кундузги таълим шаклида тасдиқлаш тар-
тиби жорий этилганлиги;

давлат буюртмаси бўйича квоталар 
тақсимотида муҳандислик, тиббиёт, аниқ 
ва табиий фанлар билим соҳаларига усту-
ворлик берилганлиги;

давлат олий таълим муассасалари 
учун ўрнатилган тартиб ва шартлар бў-
йича талабалар қабулини амалга оширув-
чи нодав лат олий таълим ташкилотлари-
га давлат буюртмасининг тақсимотида 
иштирок этишга рухсат этилганлиги;

2024/2025 ўқув йилидан бошлаб дав-
лат олий таълим муассасаларига қабул 
қилиш бўйича имтиҳонлар “аввал тест, 
сўнг танлов” тамойилига мувофиқ ўтка-
зилиши белгиланганлиги маълумот учун 
қабул қилинсин.

2. 2024/2025 ўқув йили учун давлат 
олий таълим муассасаларига ўқишга 

2024/2025 ª¯УВ ЙИЛИ УЧУН ДАВЛАТ ОЛИЙ ТАЪЛИМ 
МУАССАСАЛАРИГА ª¯ИШГА ¯АБУЛ ¯ИЛИШНИНГ ДАВЛАТ 

БУЮРТМАСИ ПАРАМЕТРЛАРИ Тª¡РИСИДА
 қабул қилишнинг давлат буюртмаси па-
раметрлари:

бакалаврлар тайёрлаш бўйича кун-
дузги таълим шаклига — 34 838 нафар 
этиб, 1-иловага мувофиқ;

магистрлар тайёрлаш бўйича —  
9365 нафар этиб, 2-иловага мувофиқ тас-
диқлансин.

3. Олий таълим, фан ва инновациялар 
вазирлиги қуйидагиларни Ўзбекистон 
 Республикаси таълим ташкилотларига 
қабул қилиш бўйича давлат комиссиясига 
 (кейинги ўринларда — Давлат комиссия-
си) тақдим этсин:

а) уч кун муддатда:
давлат буюртмасининг тақсимотида 

иштирок этиш истагини билдирган ҳамда 
талабалар қабулини давлат олий таълим 
муассасалари учун ўрнатилган тартиб 
ва шартларда амалга оширувчи нодавлат 
олий таълим ташкилотлари рўйхатини;

давлат олий таълим муассасалари 
ва давлат буюртмасининг тақсимотида 
иштирок этувчи нодавлат олий таълим 
ташкилотларининг таклифларига асосан 
2024/2025 ўқув йили учун олий таълим 
муассасалари, таълим шакллари ва таъ-
лим тиллари кесимидаги умумий қабул 
параметрлари бўйича таклифларни;

б) бир ҳафта муддатда:
республикада фаолият юритаётган 

хорижий олий таълим ташкилотлари ва 
уларнинг филиаллари ҳамда нодавлат 
олий таълим ташкилотларига ажратилган 
1200 та давлат грантининг тақсимоти 
юзасидан таклифларни;

Оила ва хотин-қизлар қўмитаси билан 
биргаликда хотин-қизлар учун ажратил-
ган 2000 та давлат грантининг тақсимо-
ти юзасидан таклифларни;

ўзбек тили ва адабиёти, тарих, 
мада ният, санъат ва ҳунармандчилик 
йўналиш ларида ўқиш истагини билдир-
ган, хорижда истиқомат қилаётган ёш 
ватандошлар учун 30 та давлат гранти 
бўйича таклифларни.

4. Давлат комиссияси бир ҳафта муд-
датда 2024/2025 ўқув йили учун:

а) бакалавриат таълим йўналишига қа-
бул бўйича:

олий таълим муассасалари, таълим 
шакллари ва таълим тиллари кесимидаги 
умумий қабул параметрларини;

имтиёзга эга абитуриентлар учун қў-
шимча қабул параметрларини;

тегишли бакалавриат таълим йўна-
лишининг олдинги ўқув йилидаги ўрта-
ча ўтиш балларини ҳисобга олган ҳолда 
давлат гранти ва тўлов-контракт асосида 
ўқишга қабул қилишнинг минимал 
ўтиш балини;

ҳудудлар, соҳалар ва тармоқларнинг 
олий маълумотли кадрларга бўлган 
эҳтиёжини таъминлаш учун давлат ор-
ганлари ва ташкилотлари ҳамда устав 
фондида (устав капиталида) давлат 
улуши 50 фоиз ва ундан ортиқ бўлган 
хўжалик жамиятлари буюртмаларига 
мувофиқ, умумий давлат гранти асо-
сидаги қабул параметрлари доирасида 
мақсадли қабул квоталарини ва ушбу 
квоталарнинг туман (шаҳар)лар ке-
симидаги тақсимотини;

Ўзбекистон Республикаси 
          Президенти                                         Ш. МИРЗИЁЕВ

Тошкент шаҳри,
2024 йил 19 июль

тара¯¯иёт мезонлари

камБаFаллик — катта аЙБ
агар у дангасалик ортидан келган бºлса...

Камбағаллик юртимизда 
кўп йиллар ёпиқ мавзу 
бўлиб келди. Фақат 2020 
йил 24 январь куни 
Президентимизнинг 
Олий Мажлисга 
Мурожаатномасида бу 
ҳақда очиқ-ойдин 
гапирилди ва 
тарихимизда биринчи 
марта камбағалликни 
қисқартириш устувор 
вазифа сифатида 
белгиланди. Шунингдек, 
айнан тадбиркорликни 
ривожлантириш 
ва касбга тайёрлаш 
орқали камбағалликни 
камайтириш 
мумкинлиги эътироф 
этилди.

Бугун “Ўзбекистон — ижтимоий дав-
лат”. Бу Конституциямизда мустаҳкамлан-
ди. Мана шу тамойил бизни янги тарақ-
қиёт босқичи сари бошлашига шубҳа йўқ. 
Бунинг бир қанча асослари бор. Аввало, 
ижтимоий давлат ҳамда унинг оддий одам-
лар ҳаётини яхшилашга таъсири ҳақидаги 
тушунчамизни шакллантириб олиш за-
рур. Давлатимиз раҳбари қайд этганидек, 
ижтимоий давлат ҳар бир инсон учун 
ижтимоий тенглик ва адолат принцип лари 
асосида муносиб яшаш шароитларини 
яратиб беради. У — ижтимоий тафовут-
ларни камайтириш, муҳтожларга ёрдам 
бериш бўйича самарали сиёсат юритади-
ган давлат модели.

Ўзбекистон — улкан имконият-
лар мамлакати. Ўқиш, ишлаш, муай-
ян касб-ҳунарга эга бўлиш учун барча 

— Жаноб Пан Ги Мун, 2016 йилдан 
бошлаб мамлакатимиз барча соҳалар-
да — сиёсат ва иқтисоддан тортиб, 
диний-маърифий жабҳаларда туб ис-
лоҳотлар билан ажралиб турадиган 
янги тараққиёт босқичига қадам қўй-
ди. Ўзбекистон жуда тез ўзгаряпти, ўз 
олдига юксак мақсадларни қўйган, 
ислоҳотларнинг самарали натижалари 
эса яққол кўзга ташланмоқда. Умумий 
фаровонликка эришиш, камбағаллик-
ни қисқартириш, инсон ҳуқуқлари ҳи-
моясини мустаҳкамлашни ўз ҳаётининг 
асосий мақсади қилиб олган инсон 

Пан Ги МУН: 
“ªЗБЕКИСТОН ПРЕЗИДЕНТИ РА²НАМОЛИГИДА 

АМАЛГА ОШИРИЛАЁТГАН ИСЛО²ОТЛАР 
МИНТА¯А ²АЁТИНИ ЯНАДА ЯХШИЛАШГА ЁРДАМ 
БЕРАДИГАН ªЗГАРИШЛАР ЗАНЖИРИНИ ЯРАТАДИ”

СПОРТ ВА ОЛИМПИЯ 
²АРАКАТИ РИВОЖИ БªЙИЧА 

АХБОРОТ БЕРИЛДИ

Аҳоли саломатлигини мустаҳкам-
лаш, соғлом авлодни тарбиялашнинг 
муҳим омили сифатида мамлакатимизда 
спорт кенг ривожлантирилмоқда. Бунинг 
учун стадионлар, машғулот заллари, 
“workout” майдончалари, югуриш йўлак-
лари, спорт мактаблари ва мажмуалари-
дан иборат улкан инфратузилма бор.

Маҳаллалардаги соғлом муҳит, ҳуду-
дий мусобақалар, “Беш ташаббус олим-
пиадаси” таъсирида спортсеварлар сафи 
кенгайиб бормоқда. Шу билан бирга, 
ёшлар орасидан қобилиятлилари сара-
лаб олиниб, маҳоратли профессионал 
спортчилар тайёрланмоқда.

“Ўзбекистон — 2030” стратегиясини 
“Ёшлар ва бизнесни қўллаб-қувватлаш 
йили”да амалга оширишга оид давлат 
дастурида бу соҳа бўйича ҳам кўплаб 
вазифалар белгиланган. Унга мувофиқ, 
умумий таълим муассасалари бирламчи 
спорт жиҳозлари билан таъминланди. 
Маҳаллалардаги стадионлар ва бошқа 
спорт майдончаларидан фойдаланиш 
вақти узайтирилди. 10 миллион аҳолини 
оммавий спортга жалб қилиш мақсадида 
жойларда футбол, волейбол, стол тен-
ниси, шахмат, шашка, енгил атлетика, 
кураш каби спорт турлари бўйича беш 
босқичли мусобақалар ўтказилмоқда.

Ҳудудларда спорт билан шуғулланиш 
учун шароитларни кенгайтириш, се-
лекция жараёнларини рақамлаштириш, 
илғор тажрибаларни ўзлаштириш бора-
сидаги ишлар ҳам қайд этилди.

Давлатимиз раҳбарига XXXIII ёзги 
Олимпия ўйинларига тайёргарлик бўйи-
ча ҳам ахборот берилди.

Президент Шавкат Мирзиёевга 
оммавий спорт ва олимпия ҳаракатини 

кенгайтиришга оид ишлар юзасидан 
ахборот берилди.

Маълумки, ушбу нуфузли мусо-
бақа 26 июль – 11 август кунлари 
Франция пойтахти Париж шаҳрида 
бўлиб ўтади. Унда 206 та мамлакат-
дан 10 мингдан ортиқ спортчи ишти-
рок этади.

Ўзбекистондан 19 та спорт тури бў-
йича жами 90 нафар спортчи қатнашади. 
Аҳамиятлиси, анъанавий спорт турла-
ридан ташқари бу йил илк бор футбол, 
сувга сакраш, камондан отиш, аёллар ку-
раши бўйича ҳам йўлланмалар олинган. 
Қолаверса, бу йилги олимпиячиларимиз-
нинг 36 фоизини хотин-қизлар ташкил 
этмоқда.

Терма жамоаларимиз ушбу нуфуз-
ли мусобақага юқори даражада ҳозир-
лик кўрди. Ҳар бир спортчи бўйича 
индивидуал стратегия қабул қилиниб, 
уларнинг саралаш мусобақаларидаги, 
маҳаллий ва хорижий ўқув-машғулот-
лардаги иштироки таъминланди. 15 та  
олимпия ва паралимпия марказида 
ҳамда вилоятлардаги спорт базалари-
да тайёргарлик учун зарур шароитлар 
яратилди. Шунингдек, спортчилар 
мунтазам чуқурлаштирилган тиббий 
кўрикдан ўтказилиб, тиббий-биологик 
таъминот ва фармакология йўналишла-
рида тизимли чоралар кўрилди.

Давлатимиз раҳбари Олимпия ўйин-
ларида спортчиларимизга муваффа қият 
тилади. Мутасаддиларга иқтидорли 
ёшларни танлаш ва қўллаб-қувватлаш, 
миллий терма жамоалар учун сифатли 
захира шакллантириб бориш бўйича 
кўрсатмалар берилди.

ЎзА

ҳар бир бакалавриат таълим йўнали-
ши бўйича олий таълим ташкилотининг 
умумий қабул параметрига нисбатан 
давлат гранти квотасининг улушини 
таълим соҳалари (бакалавриат таълим 
йўналишлари) кесимида;

б) магистратура мутахассисликла-
ри бўйича қабул параметрларини давлат 
гранти ва тўлов-контрактга ажратган ҳол-
да олий таълим муассасалари ва тиллар 
кесимида тасдиқласин.

5. Белгилансинки, давлат олий таълим 
муассасаларига киришда тўплаган балига 
нисбатан маълум миқдордаги қўшимча 
балл бериладиган шаклдаги имтиёзга эга 
абитуриентлар 2024/2025 ўқув йилида 
танлаган таълим йўналиши бўйича бел-
гиланган ўтиш бали ва ундан юқори балл 
тўплаган тақдирда, тўплаган балига мос 
равишда давлат гранти ёки тўлов-кон-
тракт асосида қўшимча квота билан тала-
баликка тавсия этилади.

6. Мазкур фармойишнинг ижросини 
самарали ташкил қилишга масъул ва шах-
сий жавобгар этиб олий таълим, фан ва 
инновациялар вазири К.А.Шарипов бел-
гилансин.

Фармойиш ижросини назорат қилиш 
Ўзбекистон Республикаси Бош вазири 
А.Н.Арипов ва Ўзбекистон Республика-
си Президенти Администрацияси Ижти-
моий ривожланиш департаменти раҳбари 
О.К.Абдурахманов зиммасига юклансин.

имконият ва шароит яратилган. Шунга 
қарамай, асосий меҳнат бозорини банд 
этаётган ёшлар орасида хорижда ишлаш 
 фикри оммалашгани, камбағал деб эъти-
роф этилган аҳоли қатлами ишсизликдан 
азият чекаётгани тез-тез қулоғимизга 
чалинади. Мамлакатимиз табиий ва 
меҳнат ресурсларига бой, лекин нега 
кам даромадли одам кўп? Бизнингча, 
бунинг биринчи сабаби, собиқ иттифоқ 
даврида улғайган аксарият одамлар бой 
бўлишни ахлоқсизлик деб ҳисобларди. 
Бундан ташқари, катта даромадга эга ҳар 
бир киши душман, деган фикр оммавий 
онгда мустаҳкамланди. Бойлик ортти-
риш, тадбиркорликка интилганларга 
“чайқовчи” тамғаси ёпиштирилди.

Бирлашган Миллатлар Ташкилоти собиқ Бош котиби, Глобал яшил 
ўсиш институти (GGGI) Ассамблеяси президенти ва Кенгаши раиси 

Пан Ги Мун “Дунё” ахборот агентлигига интервью берди

 сифатида бу жараёнлар ҳақида нима 
дея оласиз? 

— Бундан бир неча йил аввал — 
COVID-19 пандемиясидан олдин Прези-
дент Шавкат Мирзиёев Жаноби Олийлари 
Ўзбекистонга раҳбар бўлиб келгач, бир қа-
тор ўта муҳим ислоҳотларни бошлади, де-
ярли бир кеча-кундузда амалга оширилган 
бошқарув, иқтисодий ўсиш ва аҳоли фаро-
вонлигини яхшилаш — ислоҳотларнинг 
ёрқин намунасига айланди. Булар тўғри-
сида кўплаб маълумотлар ўқиганман.

Қувонарлиси, ўзбек халқи оғир синовлардан омон қолган кучли халқдир. 
Яна шуни биламанки, Ўзбекистон Корея ярим оролидан ташқарида этник 

корейслар ёки ХХ аср бошларида мамлакатингизга кўчиб борган корейслар сони 
энг кўп бўлган мамлакатлардан биридир. 

Имтиёз ва имконият

Бир пайтлари тикувчилик ҳунарини ўр-
гангани ҳам яхши бўлган экан. Синовдан 
ўтиб, шу куннинг ўзидаёқ янги тикув ма-
шинаси ишониб топширилди. Анчадан бери 
шунақасини орзу қилиб юрганди. Кайфияти 
кўтарилиб, бичилган кийимларни навбати 
билан тикишга тушди. Унинг чаққонлиги-
ни кўрган иш юритувчилар мамнун бўлди. 
гўзал опанинг одати шундай: бирор ишга 
киришса, меҳр билан қилади. Шу сабабли 
бажарган ишидан камчилик топилмайди. 
Ҳаётнинг кутилмаган синовлари уни бир оз 
тушкунликка солиб қўйганди. Яхшилар кў-
магида маҳалласидан узоқ бўлса-да, ишга 

кирди. Ҳалол меҳнати ортидан маош ол-
моқда. Турмуши фаровон бўлиб, хонадонига 
файз кириб қолди.

— Косон туманидаги Наврўз маҳалла-
сида яшайман, — дейди гўзал Умирова. — 
Анчадан бери ишсизлигим туфайли оила-
вий аҳволимиз оғир эди. Буни эътиборга 
олган маҳалламиз фаоллари бандлигимни 
таъминлаш ҳаракатига тушди. Ўтган йили 
Қаршидаги “Sulton styles” унитар корхона-
сига қарашли тикув цехида иш ўрни бор-
лигини айтишганида иккиландим. Узоққа 
қатнаб ишлашнинг ўзи бўлмайди. Бунинг 
устига, йўлкира учун ҳам ҳар куни пул 

 керак.  Шундай бўлса-да, таваккал қилиб 
бордим. Ўйлаганимчалик эмас экан. Яхши 
қабул қилишди. Шароитларимни тушун-
тиргандим, имконият яратиб берилишини 
айтишди. Ҳозир ҳар куни корхонамиз томо-
нидан қўйилган автобусда ишга қатнаймиз. 
Бундан ташқари, биз учун барча қулайлик-
лар мавжуд. Тушлик қилиш, дам олишга шу 
ернинг ўзида шароит бор. Бир йилда икки 
марта юртимизнинг тарихий шаҳарларига 
саёҳат уюштириляпти. Асосийси, ойлик 
маошимизни вақтида олиб, рўзғоримизнинг 
камини тўлдиряпман. Оила тинч экан, биз 
ҳам хотиржам бўламиз.

— Ҳозир фабрикамизда тайёрланган 
кийим-кечакларга хорижлик тадбиркорлар 

юқори баҳо бермоқда, — дейди корхона иш 
бошқарувчиси Низомиддин Аҳмедов. — Би-
ринчи навбатда, сифатга эътибор қаратил-
моқда. Ишда сифат бўлиши, энг аввало, бу 
ерда меҳнат қилувчиларга керакли  шароит 
яратиб беришдан бошланади. Шу билан бир-
га, ходимларни ўз вақтида рағбатлантириб, 
уларга мунтазам керакли ёрдам бериб бориш 
иш сифатига ижобий таъсир этади. Корхо-
намизда, асосан, хотин-қизлар ишлаётгани 
боис, уларнинг эрталаб ва кечки пайт ишга 
келиб-кетиши учун автобуслар ажратилган. 
Шунингдек, ҳар доим оилавий аҳволидан 
хабардор бўлиб, зарур пайтда дам олишига 
вақт ажратамиз. Байрам тадбирларида ма-
даний ҳордиқ чиқаришига ҳам шароит ярат-
япмиз.

Корхонада бугун гўзал опа қатори яна 
650 га яқин хотин-қиз чеварлик қилмоқда. 
Уч миллион сўмга яқин маош олаётган ти-
кувчиларнинг аксарияти Қарши шаҳри, 

УЧ ЮЗ МИНГ ДОЛЛАР ТЕЖАЛДИ
Гўзал Умирова бир кун келиб, шундай катта корхонада 
ишлайман деб ўйламаганди. Маҳалласидаги ҳоким ёрдамчиси 
тавсияси билан келгани туфайли бўлса керак, иш берувчи 
биринчи куннинг ўзидаёқ тикувчиликка қабул қилмоқчилигини 
айтганида ҳайрон қолди. Бундан аввал ҳам бир нечта корхона 
эшигини тақиллатиб чиққан, бирортаси тайинли жавоб 
бермаган эди. Фақат “иш ўрни йўқ” ёки “эрта келинг, индин 
келинг”дан нарига ўтмаган. Охири қўл силтаб, баридан умидини 
узди. Аслида, нотўғри ўйлаганини кейин билди.

Мени энг ҳайратга солган нарса шуки, 
Президент Шавкат Мирзиёев мамлакатни 
ҳар томонлама янгилаш ва фаровонлашти-
ришда услубий ёндашди. Бу янгиланиш-
лар ташқи дунё билан алоқаларнинг се-
зиларли даражада кенгайиши, аҳоли учун 
инфратузилманинг яхшиланиши, корруп-
цияга қарши курашиш, халқаро молия 
институтлари ва хусусий компаниялар би-
лан ҳамкорлик қилиш имкониятларининг 
ошишига хизмат қилди.

Ишончим комилки, бундай ислоҳотлар-
нинг бошида, айниқса, кўп қийинчиликлар 
бўлган, шу сабабдан Президент Шавкат 
Мирзиёев Жаноби Олийларига миннат-
дорлик билдириш керак, деб ҳисоб лайман. 
Ҳатто Ғарб мамлакатларида ҳам, менинг 
Ватанимда ҳам ҳар қандай ўзгаришларга 
холисона ўйламасдан, шахсий манфаат 
ёки бошқа сабабларга кўра, қатъий қарши-
лик кўрсатадиганлар топилади. Менимча, 
Ўзбекистон каби собиқ иттифоқ мамлака-
тида ушбу жараён янада мурак каброқ ке-
чади. Ислоҳотларнинг самаралари қўшни 
давлатларга янада ижобий таъсир кўрса-
тиб, келгуси йилларда бутун минтақа ҳаё-
тини янада яхшилашга ёрдам берадиган 
ўзгаришлар занжирини яратади, деб ўй-
лайман.

— 2010, 2015 ва 2018 йилларда мам-
лакатимизга ташрифларингизни Ўз-
бекистон халқи ўзгача мамнуният ва 
ҳурмат билан эслайди. Сиз экологик 
офат ҳудуди бўлган Оролбўйи мин-
тақасига ташриф буюрган БМТнинг 
биринчи Бош котиби бўлдингиз. Ушбу 
ташрифлар Ўзбекистоннинг барқарор 
ривожланишга эришиш ва глобал офат 
— Орол денгизининг қуриши оқибатла-
рига қарши курашиш борасида амалга 
ошираётган саъй-ҳаракатларига кучли 
туртки бўлди. 

— Бирлашган Миллатлар Ташкилоти 
Бош котиби сифатидаги фаолиятим даво-
мида кўплаб мамлакатларга, хусусан, менда 
унутилмас таассурот қолдирган Орол ден-
гизи каби минтақаларга боришга ҳаракат 
қилдим. Бу сафарлар барқарор ривожланиш 
нима учун бунчалик муҳимлигини ва нега 
мен 2030 йилгача Барқарор ривожланиш кун 
тартибига эришиш учун дунё етакчилари 

билан биргаликда иш олиб боришга қатъий 
қарор қилганимни эслатиб туради. Бу, шу-
нингдек, кўпинча бир вақтлари коррупция-
лашган ёки лаёқатсиз ҳукумат томонидан 
қисқа муддатли фойда эвазига амалга оши-
рилган нотўғри сиёсат ва режалаштириш 
оқибатлари одамларга улкан ва узоқ муддат-
ли салбий таъсир кўрсатиши мумкинлигини 
англатади. Оролбўйига ташрифим давомида 
денгизга боғланиб қолган кўплаб балиқ-
чилар ва деҳқонларнинг бугунги ҳолатига, 
уларнинг муаммоларига гувоҳ бўлдим.

Қувонарлиси, ўзбек халқи оғир синов-
лардан омон қолган кучли халқдир. Яна 
шуни биламанки, Ўзбекистон Корея ярим 
оролидан ташқарида этник корейслар 
ёки ХХ аср бошларида мамлакатингиз-
га кўчиб борган корейслар сони энг кўп 
бўлган мамлакатлардан биридир. Тарих 
фани ихлосманди сифатида уларнинг ҳи-
коялари мени доим ҳайратда қолдирган ва 
улар билан қондошлик ҳиссини ҳис қил-
масликнинг иложи йўқ. Умид қиламанки, 
Ўзбекис тонга яна ташриф буюриш имко-
ниятига эга бўламан.

— Ўзбекистон учун муҳим бўлган 
Орол денгизи мавзусига батафсил тўх-
талиб ўтмоқчимиз. Бу глобал миқёсдаги 

фалокат бўлиб, нафақат Евроосиё мин-
тақаси, балки бутун сайёрадаги ҳаёт ва 
иқтисодий жараёнларга катта таъсир 
кўрсатмоқда. Ўзбекистон жаҳон ҳамжа-
миятининг эътиборини ушбу кенг кўлам-
ли экологик офатга қаратишга муваф-
фақ бўлди. Оролни қутқариш халқаро 
жамғармаси ва Оролбўйи минтақаси 
учун Инсон хавфсизлиги бўйича кўп то-
монлама шериклик Траст фонди ташкил 
этилди ва мамлакатимиз ташаббуси би-
лан БМТ Бош Ассамблеясининг махсус 
резолюциялари қабул қилинди. Орол 
денгизининг қуриган тубида дарахтзор-
лар барпо этилиб, табиий офат оқибатла-
ридан азият чекаётган аҳолига ижтимоий 
ёрдам кўрсатилмоқда. Бу борадаги ишлар 
натижаларини қандай баҳолайсиз?

— Орол денгизининг бутунлай қури-
ши, ҳақиқатан ҳам, нотўғри олиб борил-
ган сиёсат ва табиий ресурслардан ҳаддан 
ташқари ҳамда кўр-кўрона фойдаланиш-
нинг ҳалокатли оқибатлари ҳақида эсла-
тиб туради. Ҳозирги кунда Оролбўйи мин-
тақасида, айниқса, Қорақалпоғистонда 
яшаётган одамлар собиқ иттифоқ даврида 
Орол денгизига қуйиладиган дарёлар ҳав-
засидан ўнлаб йиллар давомида нотўғри 

суғориш сиёсати олиб борилгани учун 
катта бадал тўламоқда.

Бир пайтлар унумдор деҳқончилик ер-
лари бўлган ҳудудларга шамол билан бир-
га қуриган денгиз тубидан учиб келаётган 
тузлар кейинги авлодлар учун оғир зарар 
бўлиб қолади. Аввалроқ Орол денгизини 
асл ҳолатига қайтариш халқаро ҳамжами-
ятнинг саъй-ҳаракатлари диққат маркази-
да эди. Бугун эса бунинг имкони йўқ, мин-
тақанинг ҳозирги аҳолисига етказилаётган 
зарарни камайтириш ва уларнинг турму-
шини яхшилашдан бошқа нарса қилиш 
мумкин эмас.

Бирлашган Миллатлар Ташкилотидан 
кетганимдан сўнг бир овоздан глобал 
яшил ўсиш институти Ассамблеяси пре-
зиденти ва Кенгаши раиси лавозимига 
сайландим. 2018 йилдан бери ушбу инсти-
тут вакили бўлиш менга катта мамнуният 
бағишлайди, чунки бу замонамизнинг энг 
муҳим глобал муаммоларидан бири — иқ-
лим инқирозини ҳал қилишни давом этти-
ришга имкон беради.

глобал яшил ўсиш институти Ўзбекис-
тон ҳукумати билан яқиндан ҳамкорлик 
қилиб келмоқда, тузли шамолдан ҳимоя 
қилувчи “яшил” қопламаларни барпо 
этиш, қуёш энергиясидан фойдаланиш 
ва иссиқхоналар қуриш каби ақлли ёнда-
шувлар орқали Қорақалпоғистонда қиш-
лоқ хўжалигини тиклаш ва ҳимоя қилиш 
лойиҳасини амалга ошираётганидан жуда 
мамнунмиз. Лойиҳа Корея Республикаси 
Ҳукумати (KOICA) томонидан молия-
лаштирилади. Бизнинг институт эксперт-
лари ушбу пилот лойиҳадан истиқболли 
натижалар кузатилганини айтишди. Лойи-
ҳа келгусида янада кенгайтирилиши ва ўн 
минглаб фермерларни қамраб олиши мум-
кин. Афсуски, бу ҳам Орол фожиасидан 
олдинги ҳолатни қайтара олмайди, лекин 
минтақадаги ҳозирги ва келажак авлод-
лар турмушини яхшилаш, уларни қуриган 
денгиз тубидаги ҳаётнинг янги ҳақиқатига 
мослаштиришга хизмат қилади. Умид қи-
ламанки, биз уларга шу тарзда ёрдам бера 
оламиз.

— Сизнинг БМТ Бош котиби лаво-
зимида глобал исиш ва атроф-муҳит 
ифлосланишига қарши курашиш йў-
лида катта қадамлар ташлаганингиз-
ни жуда яхши эслаймиз. Ўзбекистон 

 раҳбарияти ҳам “яшил” ривожланишни 
ички сиёсатнинг устувор йўналишлари-
дан бири сифатида белгилаб, бир қатор 
миллий ва глобал ташаббусларни илга-
ри сурди. Бу борада республика ташқи 
сиёсатида ҳам халқаро ҳамкорлик 
ривож лантирилмоқда. Хусусан, Ўзбе-
кистон Глобал яшил ўсиш институтини 
ташкил этиш тўғрисидаги битимга қў-
шилди. Ўтган йилнинг февраль ойида 
Тошкентда GGGI ваколатхонаси очил-
ди ва Орол денгизи минтақасида йирик 
лойиҳаларни амалга ошириш бошлан-
ди. Ўзбекистон раҳбариятининг глобал 
“яшил” кун тартибини қўллаб-қувват-
лаш борасидаги саъй-ҳаракатларини 
қандай баҳолайсиз?

— Ўзбекистон 2019 йилда глобал яшил 
ўсиш институтига аъзо давлат сифатида 
қўшилганидан жуда хурсандман. Мамла-
катингиз Марказий Осиёда GGGIга аъзо 
бўлган биринчи давлат бўлди. Сўнгра Қо-
зоғистон, Туркманистон ва Қирғизис тон 
Ўзбекистондан ўрнак олиб, глобал яшил 
ўсиш институтига қўшилди. Республика 
ушбу тузилмага аъзо бўлганидан буён Ўз-
бекистон ҳукумати ва глобал яшил ўсиш 
институти ўртасидаги ҳамкорлик доираси-
да “яшил” ўсиш дастурининг ҳаётга тат-
биқ этилаётгани мамнун этади. 

Юқорида айтиб ўтганимдек, биз Орол 
денгизидаги табиий офатдан зарар кўрган 
қишлоқ хўжалигини тиклаш лойиҳасини 
бошладик. Энди жамоамиз ҳукумат ва бир 
қатор халқаро ҳамкорлар билан амалга 
ошираётган лойиҳаларнинг хилма-хилли-
ги, шунингдек, Орол денгизи минтақасида 
иқлимга мослаштирилган қишлоқ хўжа-
лиги бўйича ишларнинг кўламини кенгай-
тириш масалаларини муҳокама қилмоқда. 
Мисол учун, яқинда глобал яшил ўсиш 
институти Ўзбекистонда “яшил” ўсиш-
га ўтишни молиялаштириш мақсадида 
“яшил” облигациялар чиқариш учун “Ўз-
саноатқурилишбанк” билан англашув ме-
морандумини имзолади.

— Сиз билан эксклюзив интервью 
форматида суҳбатлашиш биз учун ша-
рафдир. Мулоқотимиз сўнгида сайё-
рамизнинг ҳар бир аҳолисига, жум-
ладан, Ўзбекистон халқига тавсия ва 
мурожаат ларингизни билдиришингиз-
ни истардик.

— Умуман олганда, БМТ Бош котиби 
сифатида дунё халқларига йўллаган муро-
жаатимда таъкидлаганимдек, сиёсий пар-
тия, ижтимоий-иқтисодий синф, касбий, 
академик, этник, минтақавий мансубли-
гидан қатъи назар ҳар бир киши иқлим 
ўзгаришига қарши курашиш ва барқарор 
ривож ланиш, умумий фаровонлик ва тинч-
лик учун имкони борича қўлидан келган 
ёрдамини қилиши керак, деб ўйлайман. 
Ишни дастлаб ўз уйимиздан ва оиламиздан 
бошлашимиз ҳамда ўз жамият ларимизда 
давом эттиришимиз лозим.

Дунёдаги ҳозирги мураккаб шароитда 
фикрларимни барча билан баҳам кўрмоқ-
чиман. Зотан, айни муаммолар кўпчилик-
ни безовта қилгани, қилаётгани бор гап. 
Очиғи, умумхавотирга сабаб бўлган ҳо-
дисалар силсиласини инсониятни ларзага 
солган, ўзидан оғир ижтимоий-иқтисо-
дий из қолдирган COVID-19 пандемия-
сидан чиқишимиз билан Европа, Яқин 
Шарқ, Африка ва дунёнинг бошқа кўплаб 
минтақаларида шиддатли можаролар ва 
кескинликлар бошланиб кетиши билан 
изоҳлаш мумкин. глобал таъсирга эга 
айни манзаралар, албатта, барча қатори 
менинг ҳам кўнглимни оғритади. Нима-
гаки, бугунги дунё яхлитлик сари инти-
лаётган дунёдир. Шу боис, жаҳоннинг у 
бурчагида можаро тескари қутбдаги ўлка-
га ҳам бирдек таъсир этади. Булардан ҳам 
хавотирлиси, сайёрамиздаги иқлим ўзга-
риши, сув муаммоси каби умуминқироз-
лар қолиб, бир-биримиз билан курашиш-
га, кучимизни кўрсатиб қўйишга берилиб 
кетганимиз янада ачинарлидир. 

Менинг болалигим уруш ва қашшоқ-
ликда ўтган. Шунга қарамай, мен одамлар 
бирлашиб, меҳнатсевар ва инновацион 
мамлакат қура олишига гувоҳ бўлганман. 
Уруш ва камбағалликнинг даҳшатли оқи-
батларига қарамай, Корея Республикаси 
оёққа туриб, фаровонлик даражаси, тех-
нологик инновациялар, инсон тараққиёти 
индекси ва бошқа кўплаб кўрсаткичлар 
бўйича ривожланган мамлакатга айланди. 
Умид қиламанки, бошқа давлатлар ҳам 
 Корея Республикаси изидан боради.

Ўзимга келсак, ҳеч қачон умидсизликка 
тушмаганман. Аксинча, ҳаётим давомида 
қаттиқ меҳнат қилишга, бошқаларга меҳри-
бон бўлишга ва умидни сўндирмасликка 
қарор қилганман. Мен Корея уруши пай-
тида Бирлашган Миллатлар Ташкилоти то-
монидан қутқарилишимни ва ўз навбатида, 
бир кун келиб, БМТга Бош котиб сифатида 
раҳбарлик қилишимни орзу ҳам қилмаган-
ман. Агар умидимни йўқотганимда, ҳаётим 
бутунлай бошқача бўлиши мумкин эди. Шу 
боис, одамлардан умидсизликка тушмаслик-
ни, ўзларини ва жамиятни яхшилаш учун 
ҳаракат қилишини хоҳлайман. 

— Мазмунли суҳбат учун миннатдор-
лик билдирамиз.

— Раҳмат.
“Дунё” АА

Сеул

Пан Ги МУН: 

ИСЛО²ОТЛАР МИНТА¯А ²АЁТИНИ ЯНАДА ЯХШИЛАШГА ЁРДАМ 
БЕРАДИГАН ªЗГАРИШЛАР ЗАНЖИРИНИ ЯРАТАДИ”

бошқа жойга олиб бориб, бўятиб келардик. 
Бу биз учун осон кечаётгани йўқ. Харажати 
ҳам ўзига яраша. Ўтган йили октябрда Пре-
зидентимиз Қашқадарё вилоятига ташрифи 
давомида корхонамизга келиб, фаолиятимиз 
билан танишди. Шу жараёнда давлатимиз 
раҳбари бир қатор вазифаларни белгилаб 
бериш билан бирга матони бўяшни шу ерда 
йўлга қўйишни айтиб ўтди. Шундан сўнг бу 
борада ҳаракатни бошлаб юбордик. Айни 
пайтда Қарши шаҳридаги саноат зонасида 
лойиҳа қиймати 32,2 миллион евролик янги 
бўёқ цехи қурилишини бошлаб юбордик. 
Ушбу мажмуа жорий йил якунига қадар бит-
казилиши режалаштирилган. Бунда 400 га 
яқин иш ўрни яратилади. Шу билан бирга, 
тўқув цехини кенгайтириш бўйича ҳам ҳа-
ракат бошлаганмиз. Бу ишлар келгуси йилда 
тўлиқ якунига етиб, 300 киши бандлигини 
таъминлашга хизмат қилади. Лойиҳа қийма-
ти 8 миллион долларлик йирик тикув фабри-
каси ҳам бунёд этилмоқда. Бу тўлиқ қувват-
да фаолият бошлагач, уч мингдан ортиқ янги 
иш ўрни очилади.

Айни пайтда кластер тизимида ишлаётган 
корхонага қарашли 13 минг гектар майдонда 
йилига 14 минг тонна пахта  етиштирилади. 
Хомашё шу ернинг ўзида қайта ишланиб, 
тўқув цехида мато тўқилади. Шундан сўнг 
мато бошқа жойда бўялиб, тайёр маҳсулот 
ҳолига келтирилгач, тикув фабрикасида бу-
юртма асосида эркаклар, аёллар ва болалар 
кийими тикилади. Тикув фабрикаси мута-

саддиларининг таъкидлашича, бу ерга келиб 
меҳнат қилиш ниятидаги ҳеч бир киши эъти-
бордан четда қолмайди. Оилавий аҳволидан 
тортиб, ўзининг саломатлигига қадар назорат 
қилиб борилади.

Айни пайтда уч мингга яқин киши банд-
лиги таъминланган кластерда келгусида бу 
кўрсаткич бир ярим баробар ортиши кўзда 
тутилган. Янги лойиҳалар ишга тушиши 
бунга замин яратади.

— Куни кеча давлатимиз раҳбари раисли-
гида иқтисодий ўсиш суръатини таъминлаш 
юзасидан биринчи ярим йилликда амалга 
оширилган ишлар ва келгуси вазифаларга 
бағишланган видеоселектор йиғилиши бў-
либ ўтди, — дейди Отабек Эргашов. — Унда 
қатор муҳим вазифалар ижроси бўйича топ-
шириқлар берилди. Айнан саноат йўналиши 
бўйича қилиниши керак бўлган ишлар ҳақи-
да тўхталиб, йўл қўйилаётган камчиликлар 
ҳам тилга олинди. Биз учун энг муҳим ян-
гиликлардан бири пахта-тўқимачилик клас-
терларининг молиявий барқарорлиги билан 
боғлиқ масалалар кўриб чиқилиши бўлди. 
Шу йўналишда ишлаётган кластерларга бе-
рилган имтиёзли кредитлар муддати 2025 
йил 1 апрелгача узайтирилди. Бу эса бизга 
берилган яна бир имконият. Ўтган йили дав-
латимиз раҳбари билан тадбиркорлар ўрта-
сида ўтказилган очиқ мулоқотда ишбилар-
мон доира вакилларининг таклифи инобатга 
олиниб, Президентимиз ип-калава маҳсу-
лотларини экспорт қилишдаги йиғимни беш 
баробар қисқартиришга кўрсатма берганди. 
Натижада корхонамизнинг ўзида ҳозирга қа-
дар 300 минг доллар маблағ тежалди. Ундан 
фаолиятимизни янада кенгайтириш учун қў-
шимча сармоя сифатида фойдаланмоқдамиз. 
Текстиль йўналишидаги барча тадбиркорлар 
қатори биз ҳам бу йилги очиқ мулоқотда 
иштирок этамиз. Ўйлайманки, жорий йилги 
мулоқотда ҳам қатор муҳим таклифлар бил-
дирилади.

Ёш тадбиркор раҳбарлик қилаётган кор-
хонада йилдан йилга натижалар яхшиланиб 
бораётир. Бу эса юртимизда тадбиркорларга 
берилаётган қатор имтиёзлар самараси, албат-
та. Энг муҳими, ишбилармон доира вакилла-
ри имкониятни беҳуда кетказмай, фаолиятини 
янада кенгайтириш билан бирга, аҳоли банд-
лигини оширишга интилмоқда.

Акбар РАҲМОНОВ,
“Янги Ўзбекистон” мухбири

“Sulton styles” унитар корхонасида, асосан, турли 
кийим-кечаклар тикилиб, деярли юз фоиз хорижга 
экспорт қилинади. Жумладан, ўтган йили 6 миллион 
долларлик маҳсулот Россия, Қозоғистон, Польшага 
сотилган. Жорий йилнинг ўтган олти ойида эса 
экспорт қиймати 4 миллион доллардан ошди. Йил 
якунига қадар эса бу кўрсаткични 10 миллион 
доллардан ошириш мақсад қилинган.

 Косон, Ғузор, Қарши туманларидаги маҳал-
лаларда “Аёллар дафтари”, “Темир дафтар”, 
“Ёшлар дафтари” рўйхатида турувчилардир. 
Жойлардаги ҳоким ёрдамчилари тавсияси 
асосида ишга қабул қилинган юртдошлари-
миз бугун ҳаётидан мамнун.

“Sulton styles” унитар корхонасида, асосан, 
турли кийим-кечаклар тикилиб, деярли юз 
фоиз хорижга экспорт қилинади. Жумладан, 
ўтган йили 6 миллион долларлик маҳсулот 
Россия, Қозоғистон, Польшага сотилган. Жо-
рий йилнинг ўтган олти ойида эса экспорт қий-
мати 4 миллион доллардан ошди. Йил якунига 
қадар эса бу кўрсаткични 10 миллион доллар-
дан ошириш мақсад қилинган.

— Айни пайтда йирик лойиҳалар устида 
ишлаяпмиз, — дейди “Sulton styles” унитар 
корхонаси раҳбари Отабек Эргашов. — Ҳо-
зирга қадар далада пахтани етиштиришдан 
ярим тайёр маҳсулот тайёрлашгача жараён 
билан ўзимиз шуғулланардик. Фақат матони 



Камбағалликни камайтириш одамларда тадбиркорлик руҳини уйғотиш, ички куч-қуввати ва 
салоҳиятини тўлиқ рўёбга чиқариш, янги иш ўринлари яратиш бўйича комплекс иқтисодий 
ва ижтимоий сиёсатни амалга ошириш, демакдир. Афсуски, жамиятда давлат ёрдамига қараб 

ўтирадиган, боқимандаликка ўрганиб қолганлар ҳам талайгина. Зеро, қўл меҳнати билан топилган 
бир парча нон соғлом ҳиссиётли киши учун бемеҳнат келган қўзичоқ гўштидан ҳам мазалидир.

Исмоил САИФНАЗАРОВ,
фалсафа фанлари доктори, 

“

”

давлат 
ногиронлиги бор, 

боқувчисини йўқотган оила- 
ларни, ёлғиз кексаларни ҳимоясига 

олади, ҳар томонлама қўллаб-
қувватлайди. Аммо каттагина 

томорқаси бор, тан-жони 
соғ одамлар меҳнат қилмай, 

бировларнинг қўлига 
қараса, адолатдан 

бўладими?

Мутахассисларнинг таъкидлашича, ва-
зиятни ўзгартириш учун ишни болалардан 
бошлаш керак. Билимли, маърифатли ин-
сон, тадбиркорлик руҳида ўсиб улғаяётган 
авлод иштиёқ билан ўқийди ва яхши ҳаёт 
қуриш, ўзи ва оиласи учун ишлайди.

Камбағалликнинг асосий ижтимоий-сиё-
сий сабабларидан яна бири — коррупция. 
У яширин иқтисодиётни кучайтиради, бюд-
жет тушумини камайтиради, давлат кучини 
сусайтиради. Монополистларга имтиёз бе-
риб, рақобатни йўқ қилади. Самарали бозор 
иқтисодиётини пароканда, оқил ва омилкор 
мулкдорлар синфини парчалайди. Жамият-
ни маънан тубанлаштиради, сармоядорларни 
қўрқитади ва ниҳоят камбағалларни қаш-
шоқлаштиради ва кўпайтиради.

Йўқсилликнинг яна бир сабаби иқтисоди-
ётда ўрта ва кичик бизнеснинг оғир аҳвол-
далиги, мулкчилик кафолатланмагани, бозор 
механизмлари ишламаслиги, монополиянинг 
ҳимоясиз тадбиркорлар ва фермерларга боси-
мидир. Бошқарувнинг маъмурий-буйруқбоз-
лик усули сақланиб қолиши, сиёсий, маъ-
мурий ва иқтисодий ислоҳотлар тўлақонли 
амалга ошмаётгани ҳам камбағалликнинг 
асосий сабабларидан.

Давлатимиз раҳбарининг сиёсий иродаси 
билан бошланган ислоҳотлар туфайли ана шу 
камчиликлар бирин-кетин ҳал этилмоқда. Ҳо-
зир Ўзбекистон эски бошқарувининг мероси-
дан фориғ бўлиш учун янгиланишлар давом 
эттирилмоқда. Бу ислоҳотларнинг комплекс 
ўтказилиши ва сиёсий, иқтисодий, маъмурий, 
ижтимоий-маънавий соҳаларни қамраб оли-
ши бошқа муаммолар қатори камбағалликка 
ҳам буткул барҳам беради, деган ишонч бор. 
Камбағалликка қарши пул билан эмас, ақл ва 
билим билан курашиш керак. Шунинг учун 
камбағалларга балиқ эмас, қармоқ бериш, 
яъни уларни касбга ўргатиш ва бизнесга тор-
тиш — энг тўғри йўл. Президентимиз кўп 
такрорлайди: “Менинг энг катта мақсадим 
— одамларни бой қилиш”. Бу эса қашшоқ-
ликни тугатиш деганидир.

Буюк ипак йўлида яшаган аждодларимиз 
доим савдо-сотиқ билан шуғулланган. Бунда 
бутун жараён ишончга асосланган. Яқин йил-
лардаги бизнесда эса бундай ишонч йўқ эди.

Ўзбекистонда аҳолини тадбиркорлик фао-
лиятига жалб қилиш жараёни фаол давом эт-
моқда. Бизнесни ривожлантириш учун имко-
ният кўп. Бўлғуси ишбилармонларга лойиҳа-
ларни ишлаб чиқишда ёрдам, кредит берил-
моқда, оилавий тадбиркорликни қўллаб-қув-
ватлаш марказлари очилган. Аёллар ва ёшлар, 
шу жумладан, лицей ва коллеж битирувчила-
рига алоҳида эътибор қаратилмоқда. Бироқ 
ҳамма ҳам бизнес юрита олмайди. Шунинг 
учун оммавий тарзда кредит ажратилиши 
вазиятдан чиқишга имкон бермайди. Аввало, 
аҳолини касбга ўргатиш керак.

Камбағалликни камайтириш одамларда 
тадбиркорлик руҳини уйғотиш, ички куч-қув-
вати ва салоҳиятини тўлиқ рўёбга чиқариш, 
янги иш ўринлари яратиш бўйича комплекс 
иқтисодий ва ижтимоий сиёсатни амалга 
ошириш, демакдир. Афсуски, жамиятда дав-
лат ёрдамига қараб ўтирадиган, боқиманда-
ликка ўрганиб қолганлар ҳам талайгина. Зеро, 
қўл меҳнати билан топилган бир парча нон 
соғлом ҳиссиётли киши учун бемеҳнат кел-
ган қўзичоқ гўштидан ҳам мазалидир.

Ҳар бир оиланинг ўзига яраша кам-кўсти, 
эҳтиёжлари бўлади. Фарзандлар ўсиб-улға-
йиб оёққа тургунига қадар уларнинг таъми-
ноти билан шуғулланиш керак. Лекин оила 
бошлиғи танбал ва ишёқмас бўлса, ортиб 
борувчи эҳтиёжлар охир-оқибат уни боши 
берк кўчага олиб киради. Энди у жамиятдан, 
давлатдан нолий бошлайди. Дангасалик ил-
лати қайси халқда илдиз отса, албатта, за-
ифлаштиради, тараққиёт карвонидан орт-
да қолдиради ва вайрон қилади.

Бекорчилик энг зарарли офатлардан. Се-
кин-аста инсонни ишдан чиқаради, ҳаётини 
барбод этади. Тана аъзолари ҳаракатсиз қол-
са, ишдан чиқади, заифлашади. Спорт мана 
шунинг олдини олиш учун керак. Худди шу 
каби қалбнинг ҳам ўз риёзати (спорти) бўли-
ши лозим. Зеро, бекорчилик биринчи галда 
қалбга, нафсга ҳужум қилади. Дангасалик, 
ишёқмаслик барча кулфатнинг бошидир. 
Камбағаллик айб эмас, аммо у ялқовлик саба-
бидан келган бўлса, катта айбдир. Дунёнинг 
ободлиги эса фақат яхши амаллар, меҳнат ва 
тадбир билан ҳосил бўлади.

Юқорида айтиб ўтганимиздек, Ўзбекис тон 
улкан имкониятлар мамлакати.  Ҳали-ҳануз 

томорқасидан фойдаланишни билмайди-
ганлар оз эмас. Рақамлар эса қуйидагича: ўз 
томорқасига эга 5 миллион 105,5 мингдан 
ортиқ хонадондан қарийб 176 мингтаси ер-
дан самарасиз фойдаланмоқда.

Аввало, самарасизликка изоҳ берсак. Ўн 
сотих ерга тўртта дарахт экиб, ерга кетмон 
урмаслик ёки катта майдонга фақат жўхори 
ва беда экиш ҳам самарасизликдир. Биз одам-
лар томорқада умуман ишламаяпти, деган 
қарашдан йироқмиз. Лекин имкониятнинг 
катта қисмини бой бераётганимиз ҳам аччиқ 
ҳақиқат.

Ҳолат рақамларда яққол кўзга ташланади. 
Агар унумдорлиги паст томорқаларнинг ҳар 
бирини шартли равишда ўртача 5 сотихдан 
деб олсак, умумий ҳисобда салкам 9 минг 
гектар ердан унумли фойдалана олмаётган 
бўламиз. Аслида, қишлоқ шароитидаги акса-
рият томорқалар майдони 5 сотихдан катта. 
Бу минимум ҳисоб-китобда ҳам жуда катта 
йўқотиш, дегани. Ёнма-ён икки қишлоқда, 
ҳатто икки қўшни томорқасида икки хил 
аҳволни кўп кўрганмиз. Умуман олган-
да, томорқаси бор одам камбағал 
бўлиши мумкин эмас. Аммо ҳай-
ҳотдек томорқаси бўла туриб, 
рўзғорини тебратолмай юрган-
лар бор.

Яқинда узоқ туманларнинг 
бир қишлоғидан аёл киши 
қўнғироқ қилиб, маҳалла ёр-
дам бермаётганидан нолиди. 
Оилавий аҳволини сўрасам, 
эри, уч нафар вояга етмаган 
фарзанди бор экан. Ҳаммасининг 
тўрт мучаси соғ, фақат эри вақтин-
ча ишсизлигини айтди. Беихтиёр 
томорқаси билан қизиқдим: 12 сотих 
экан. Нима экилганини сўрасам, беда, 
деди. Ўйланиб қоласан, киши: ер, сув, 
қуёш бор, бироқ камбағал яшайди. Нега? 
Уқув йўқ, иштиёқ йўқ.

Астойдил интилган, қизиққан одам то-
морқасидан унумли фойдалана олади. 
Бир танишимнинг 5 сотих ерида помидор 
етиштирадиган иссиқхонаси бор. Оиласи би-
лан ишлайди. Бир йилда 50-60 миллион сўм 
фойда олади. Яна денг, ҳовлисида мол-ҳоли, 
паррандалари бор. Рўзғорини ўзи тебратади, 
боқиманда эмас.

Тўғри, давлат ногиронлиги бор, боқув-
чисини йўқотган оилаларни, ёлғиз кек-
саларни ҳимоясига олади, ҳар томонлама 
қўллаб-қувватлайди. Аммо каттагина то-
морқаси бор, тан-жони соғ одамлар меҳнат 
қилмай, бировларнинг қўлига қараса, адо-
латдан бўладими?

Қишлоқ хўжалигида кўп депсинишлар 
бўлди, ерга хўжасизларча муносабат давом 
этди. Буларнинг оқибатини изоҳлаб ўти-
ришга зарурат бўлмаса керак. Агар қишлоқ 
хўжалигига илмий ёндашиб, ишимизни 
илғор тажрибалар асосида ташкил эта олга-
нимизда бугун иқтисодиётимиз ҳам, ҳаёти-
миз ҳам бошқача — ҳозиргидан бир неча 
баробар юқори бўларди. Бу аччиқ ҳақиқат-
лар бизга ҳар қандай ишни чуқур ўйлаб, 
ҳар томонлама ҳисоб-китоб қилиб, бошқа-
лар тажрибасини ўрганиб, сўнг бошлашдан 
сабоқ бермоқда.

Буйруқ бериш осон. Бир оғиз гап билан 
қайсидир ишни бошқа ўзанга буриб юбориш 
ҳам қийин эмас. Аммо етарли илмий асосга 
эга бўлмаган буйруқлар оқибатини бартараф 
қилиш жуда мураккаб бўлишини ҳам кўрдик. 
Бугун дунё иқтисодиёти ўзаро қарама-қарши-
ликлар, қуролли можаролар, экологик муам-
молар туфайли беҳисоб зиён кўрмоқда, озиқ-
овқат хавфсизлиги жиддий муаммога айла-
ниб бормоқда. Масала ривожланган давлат-
ларни ҳам ташвишга солмоқда. Бу вазиятдан 
ҳар ким имконияти ва танлаган йўлига яраша 
чиқади, албатта. Аммо озиқ-овқат масаласи 
ерга, қишлоқ хўжалигига боғлиқлигини ин-
кор этиб бўлмайди.

Шунинг учун ҳам бугун қишлоқ хўжали-
гини ривожлантириш, соҳадаги имкониятла-
римиздан самарали фойдаланишга қаратил-
ган стратегия ишлаб чиқилиб, амалга оши-
риш йўлидан борилмоқда. Давлатимиз раҳ-
бари Жаҳон банки иштирокидаги “Қишлоқ 
хўжалигини модернизация қилиш” лойиҳа-
сини амалга оширишга бағишланган видео-
селектор йиғилишида бундай деди: “Қиш-
лоқ хўжалигини илм билан қилмасак, ха-
ражатларимиз натижа бермайди. Ҳар бир 
лойиҳа манфаатдорликни таъминлаш, 
рентабелликни оширишга хизмат қили-
ши керак. Пировард маррамиз — экспорт. 

 Илмий асосланган, стандартларга мос 
маҳсулот чиқарилса, бозор топилади”.

Бу фикрлар замирида қишлоқ хўжалиги-
даги бугунги сиёсат, вазифалар ифодалан-
ган. Дарҳақиқат, илмий асосларга суянсак, 
хато қилмаймиз, ҳосилимиз мўл ва сифатли, 
экспортбоп бўлади, озиқ-овқат хавфсизлиги 
таъминланади. Фермер, деҳқон хўжалиги ёки 
томорқа эгаси ҳам манфаат кўради. Бироқ 
буни ҳамма англаши ва амал қилиши учун 
кенг кўламли тарғибот-ташвиқот ишларини, 
жойларда мутахассисларнинг амалий ёрда-
мини кучайтириш керак.

Ҳудудлар тупроғи, иқлим шароитига қа-
раб муайян соҳага ихтисослаштирилмоқда. 
Қаердадир боғдорчилик, бошқа ерда по-
лиз маҳсулотлари етиштириш бўйича 
илмий ёндашувга киришилди. Шу 
пайтгача юқоридан берилган, бирор 
илмий асосга таянмаган буйруқлар 
билан экин экиб келинди. Оқибати 
эса маълум...

Ниҳоят бугун ерга билим, ақл 
билан ёндашув бошланди. Қаер-
га нима экиш илмий хулосалар 
асосида йўлга қўйилмоқда. Би-
роқ бу жараён қандай бориши, 
асосан, туман ҳокимларининг 
қобилияти, ташаббускорлиги 
ва фидойилигига боғлиқ. Қаерда 
тўғри йўл танланса, мутахассис-
лар ва фаоллар бошини бирикти-
риб, одамлар кайфиятини кўтаришга 
эришилса, янги ислоҳотларга ишон-
тира олинса, ўша жойда ривожланиш 
бўлади. Аввало, бу ислоҳотлар аҳамияти-
ни тушунтириш, иккинчидан, жойларда қиш-
лоқ хўжалиги тараққиётига тўсиқ бўлаётган 
 муаммоларни аниқлаш ва бартараф этиш 
бўйича таклифлар билан чиқиш муҳим аҳа-
миятга эга.

Давлатимиз раҳбари Сайхунободга 
ташрифи чоғида ҳам, Наманган вилояти фа-
оллари билан мулоқотда ҳам томорқадан да-
ромад олишга алоҳида урғу берди. Айниқса, 
аҳолиси зич яшайдиган водий вилоятлари 
учун ҳар қарич ер қадрли. Миришкорлар ер-
дан фойдаланишнинг ҳадисини олган. Аммо 
Наманган вилоятида имкониятлар тўла ишга 
солинмаган.

Масалан, вилоятдаги 56 мингта томорқа-
да маҳсулот етиштирилмаяпти. Айниқса, 
Уйчи тумани оғир ҳудуд. Туман иқтисоди-
ётини ўнглаш, камбағалликни қисқартириш 

учун, биринчи навбатда, иш-
сизларга томорқадан даромад 

топишни ўргатиш керак. Бу бо-
рада Сайхунобод тажрибаси асо-

сида маҳаллабай ишлаш, томорқа 
ва хонадонлардаги имкониятлардан 

фойдаланиб, аҳоли даромадини оши-
риш чора-тадбирлари кўрилиши айни 

муддао бўлди.
Жумладан, маҳаллаларга ҳокимлик ва 

барча иқтисодий идора ходимлари бирик-
тирилади. Улар ҳар бир хонадон имконияти-
ни таҳлил қилади. Томорқаси бўлса, ундан 
самарали фойдаланиш, даромадини 60-70 
миллион сўмга олиб чиқиш бўйича намуна 
яратади. Натижада томорқа ва деҳқончилик 

майда маҳалла бўйича баҳолаш ва шаффоф-
лик асосида ижтимоий ҳимояга муҳтожлар 
рўйхати — “Темир дафтар” юритилиши йўлга 
қўйилди. Кейинчалик муҳтож аҳоли рўйхати-
ни аниқлаштириш мақсадида “Аёллар дафта-
ри” ва “Ёшлар дафтари” шакллантирилди.

Қишлоқ жойларда камбағал оилалар 
нисбатан кўплигини ҳисобга олган ҳолда қў-
шимча ер ажратиб берилди. Томорқачилик-
ни ривожлантириш орқали 527 минг фуқаро 
бандлиги таъминланди. Ер эгаларига 300 
миллиард сўм имтиёзли кредит ва субсидия 
ажратилди.

Маҳаллабай иш тизими жорий этилди. 
Бу ҳам, аслида, камбағалликни қисқар-
тиришнинг ностандарт усулларидан би-
ридир. Ҳудудларда ушбу тизим орқали аҳо-
лининг даромадли меҳнат билан бандлигини 
таъминлаш механизмларини янги босқичга 
олиб чиқиш, ёшлар ва хотин-қизларнинг тад-
биркорлик ташаббуслари амалга ошишига 
молиявий кўмаклашишга алоҳида эътибор 
қаратилмоқда. Бунда оилаларнинг даромад 
манбалари, жумладан, томорқадан фойдала-
ниши ҳамда даромадли меҳнатга интилиши 
ва эҳтиёжларини хонадонбай ўрганиш, банд 
бўлмаган аҳоли, айниқса, ишсиз ёшлар ва 
хотин-қизлар муаммоларини ўрганиш орқа-
ли уларни касб-ҳунар ва тадбиркорликка 
ўргатувчи курсларга йўналтириш ва меҳнат 
фаолияти билан шуғулланишига амалий кў-
маклашиш, ёшларнинг тадбиркорлик ташаб-
буслари ва стартап ғояларини янада қўл-
лаб-қувватлаш бўйича қатор чора-тадбирлар 
кўрилмоқда.

Маҳаллаларнинг “ўсиш нуқталари”ни 
аниқлаш ва янги, жумладан, драйвер лойиҳа-
ларни амалга оширишда ташаббускорларга 
кўмаклашиш, шу орқали иқтисодий ўсишни 
таъминлаш, мавжуд имкониятларни ўрганиш 
ва самарали фойдаланиш орқали жойларда 
тадбиркорлик ва рақобат муҳитини яхшилаш, 
самарадорлик ва даромадлилик тамойилла-
ридан келиб чиқиб, тадбиркорларга сифатли 
хизмат кўрсатиш, маслаҳат бериш ва бизнес 
режалар тайёрлаш учун мижозга йўналти-
рилган хизмат кўрсатиш тизимини такомил-
лаштириш бу жараёндаги муҳим вазифалар-
дан.

Мазкур тизим асосида ҳар бир маҳаллани 
комплекс ривожлантириш бўйича чора-тад-
бирлар дастури ишлаб чиқилиб, амалга оши-
рилмоқда. Камбағалликни қисқартиришнинг 
ўзига хос ташкилий механизми сифатида 
2022 йил аввалида тадбиркорликни ривож-
лантириш, аҳоли бандлигини таъминлаш ва 
камбағалликни қисқартириш бўйича маҳал-
лаларда ҳоким ёрдамчилари фаолият юрита 
бошлади. Улар ҳар бир оилани хатловдан ўт-
казди. Сўров натижасида кам даромадли ва 
ижтимоий ҳимояга муҳтож оилалар аниқла-
ниб, улар билан манзилли ишлаш йўлга қў-
йилди.

Камбағалликни қисқартиришга қаратил-
ган миллий механизм яратилгани ижобий 
натижа бера бошлади. Хусусан, камбағаллик 
ва тенгсизликни бартараф этишга қаратилган 
трансформация дастурлари натижасида 2021 
йил бошидан буён мамлакатда камбағаллик 
даражаси 17 фоиздан 11 фоизгача камайди. 
Деярли 2 миллион киши камбағалликдан 
чиқарилди.

Камбағал оилаларни иш билан таъмин-
лашда саноат ва хизмат соҳаларини юқори 
суръатда ривожлантириш бўйича давлат мақ-
садли дастурлари ишлаб чиқилиб, уларни 
ҳаётга татбиқ этишда муайян ютуқларга эри-
шилди. Жумладан, мамлакатимизнинг барча 
ҳудудида 400 дан ортиқ кичик саноат зонаси 
ташкил қилиниб, мингдан зиёд лойиҳа амалга 
оширилди. Илгари саноат корхоналари мав-
жуд бўлмаган 11 туманда 205 та янги корхона 
ишга туширилди.

Эҳтиёжманд аҳолининг аниқ ва манзилли 
ижтимоий ҳимоясини таъминлаш давлат фао-
лиятининг устувор йўналишларидан бирига 
айланди. Адолатли ижтимоий ҳимояни таъ-
минлаш мақсадида кам таъминланган оила-
лар, ногиронлиги бўлган фуқаролар, ёшлар, 
аёллар ва қарияларни қўллаб-қувватлашга 
қаратилган ўндан ортиқ давлат дастури амал-
га оширилмоқда. Камбағал оилалар аъзолари 
таълим олиши ва соғлиғини тиклаши, уларни 
уй-жой билан таъминлашга қаратилган қатор 
чора-тадбирлар кўрилди. Жумладан, “Темир 
дафтар”га киритилганларнинг олий таълим 
олиши учун кўплаб қулайлик яратилди. Оғир 
вазиятга тушиб қолган хотин-қизларнинг уй-
жой шароитини яхшилаш учун имтиёзли ипо-
тека кредити жорий қилинди. 

“Ўзбекистон — 2030” стратегиясида ҳам 
камбағаллик даражасини қисқартириш, жум-
ладан, 2026 йилгача камбағалликни 2022 йил-
га нисбатан 2 баробар, 2030 йилга қадар эса 
кескин қисқартириш, камбағалликка тушиш 
хавфи мавжуд 4,5 миллион аҳоли даромадини 
ошириш, ижтимоий шериклик асосида 500 
минг малакали мутахассис тайёрлаш каби 
аниқ мақсадлар белгилаб берилган. Ушбу 
устувор вазифалар бу борадаги ишлар риво-
жини янги босқичга олиб чиқиши шубҳасиз.

ҳам ўз ўрни бор. Айтмоқчимизки, таълим 
орқали одамларни саводли қилиш, банд-
лигини таъминлаш мумкин. Бу борада ҳам 
амалий ишларга қўл урилди. Хусусан, Прези-
дентимизнинг 2020 йил 11 августдаги “Кам-
бағал ва ишсиз фуқароларни тадбиркорликка 
жалб қилиш, уларнинг меҳнат фаоллигини 
ошириш ва касб-ҳунарга ўқитишга қаратил-
ган ҳамда аҳоли бандлигини таъминлашга 
оид қўшимча чора-тадбирлар тўғрисида”ги 
қарори шу мақсадга хизмат қилмоқда.

Мазкур қарор асосида ташкил этилган 
“Ишга марҳамат” мономарказлари мамлака-
тимизда меҳнат бозорининг самарали меха-
низмларини жорий қилиш, аҳолининг ишчан-
лигини ошириш, камбағал ва ишсиз фуқаро-
ларни замонавий касб-ҳунар ва тадбиркорлик 
кўникмаларига ўқитиш, шу асосда уларни 
доимий даромад келтирадиган меҳнат ва тад-
биркорлик фаолиятига жалб қилиш имконини 
беряпти. Инновацион тарзда ташкил қилин-
ган “Ишга марҳамат” мономарказларида тур-
ли замонавий касблар асосида ёшларни иш 
билан таъминлаш бош масала этиб белгилан-
ган. Марказ фаолиятидаги энг муҳим жиҳат 
шуки, қисқа муддатда ёшларни меҳнат бозо-
ридаги талаб юқори касбларга тайёрлайди.

Мономарказда қурилиш, техник мута-
хассислик, хизмат кўрсатиш, компьютер 
ва молиявий саводхонлик, хорижий тиллар 
бўйича мутахассислар тайёрлаш кўзда тутил-
ган. Ўқув курслари давомида тадбиркорлик 
ҳуқуқи, бозор иқтисодиёти, бизнес юритиш 
қоидалари, солиққа тортиш асослари, экспорт 
ва импорт операциялари, маркетинг асослари 
бўйича энг сўнгги замонавий билимлар бериб 
борилади.

Кейинги йилларда юртимизда ёшлар 
билан ишлаш бўйича дунёда ўхшаши кам 

камБаFаллик — катта аЙБ
агар у дангасалик ортидан келган бºлса...

учун ажратилган ерда сархил мева-сабзавот 
етиштирилади. Бу эса, ўз навбатида, ҳудуд-
нинг экспорт имкониятини кенгайтиради, 
чорвачилик, паррандачилик, балиқчилик, 
асал аричилик каби йўналишлар ривожига 
замин яратади. Пировардида оилаларга даро-
мад, рўзғорларга барака киради.

Камбағалликни қисқартиришда таъ-
лим ва аҳоли соғлиғини ҳимоя қилишнинг 

 бўлган вертикал бошқарув тизими яратилга-
нини таъкидлаш лозим. Бу эса маҳаллалар-
даги ёшлар етакчилари орқали қанча-қанча 
йигит-қизларни касб-ҳунарга ўқитиш, банд-
лигини таъминлаш, бўш вақтини мазмунли 
ўтказиш ва ижтимоий қўллаб-қувватлаш би-
лан боғлиқ кўплаб масалаларни қуйи бўғин-
нинг ўзида ҳал этиш имконини бермоқда. 
Айниқса, “Ёшлар дафтари”, “Ёшлар балан-
си” платформаси асосидаги кенг кўламли 
ишлар натижасини ўғил-қизларимиз ўз ҳа-
ётида аниқ ҳис этмоқда. Ёшларга ер ажратиш 
орқали даромадини ошириш бўйича жорий 
этилган янги тизим туфайли бу йилнинг ўзи-
да “маҳалла еттилиги” тавсияси билан 156 
минг ёшга 60 минг гектар ер майдони 30 йил 
муддатга ижарага берилгани ҳам шу йўлдаги 
муҳим қадамдир.

Бугун ахборот технологиялари соҳаси-
да ўзини ўзи банд қилган ёшлар 50 мингдан 
ошди. Қўшилган қиймат яратиб, хизматлар-
ни экспорт қилаётган бундай ёшлар учун 
катта имкониятлар очиб берилади. Хусусан,  
1 августдан бошлаб бу соҳада ўзини ўзи банд 
қилган ёшларга Ахборот технологиялар пар-
ки резиденти мақоми берилади. Улар уч йил 
муддатга барча солиқдан озод қилинади. Парк 
томонидан уларга тиббиёт, спорт ва офисдан 
фойдаланиши учун “ижтимоий карта” бери-
лади. Ёшларни катта даромад келтирадиган 
касбларга ўргатиш, юқори қўшилган қиймат 
яратадиган лойиҳаларни кўпайтиришга қа-
ратилаётган эътибор туфайли камбағаллик 

кўлами қисқармоқда.
Аҳоли соғлиғини асраш, саломат-

лигини тиклаш ҳам камбағаллик-
дан тезроқ халос бўлишнинг яна 

бир йўли. Чунки халқ саломат 
бўлса, юрт бой бўлади. Одам-
лар дори-дармонга камроқ пул 
сарфлайди. 2019 йилда Нобель 
мукофотига сазовор бўлган уч 
олим — америкалик Майкл Кре-
мер ва Абхижит Банержи ҳамда 
франциялик Эстер Дюфло кам-
бағалликка қарши курашда таъ-
лим ва соғлиқни сақлаш соҳаси 
боғлиқлигини, бошқача айтганда, 
камбағалликни қисқартиришда бу 

икки соҳа ривожи жуда самарали 
эканини амалий жиҳатдан исботла-

ди.
Мамлакатимизда аҳолини камбағал-

ликдан чиқариш, жумладан, ижтимоий 
қўллаб-қувватлаш, касб-ҳунарга ўргатиш, 

янги иш ўринлари яратиш, бизнесга доир 
билимини ошириш ва тадбиркорлик фао-
лиятини бошлаши учун кўмаклашиш бў-
йича муҳим лойиҳалар, тарихий ислоҳотлар 
бошланди. Ўзбекистон ушбу масалага кўп 
томонлама ёндашмоқда. Ўрганилган хориж 
тажрибаси ва мавжуд вазиятдан келиб чиқиб, 
юртимизда камбағалликни қисқартиришга 
қаратилган меъёрий-ҳуқуқий базани шакл-
лантириш бўйича зарур ҳужжатлар қабул 
қилинди.

Хусусан, 2020-2022 йилларда Президен-
тимизнинг камбағалликни қисқартиришга 
қаратилган 30 дан ортиқ фармон ва қарори, 
Вазирлар Маҳкамасининг 20 дан ортиқ қаро-
ри қабул қилинди. Ишлаб чиқилган чора-тад-
бирлар асосида камбағалликни қисқарти-
ришнинг институционал асослари яратилиб, 
ушбу масалаларни мувофиқлаштирувчи ва-
зирлик ҳамда шу йўналишда илмий тадқиқот 
олиб борувчи илмий марказ ташкил этилди. 
Фаолияти, асосан, камбағалликка қарши ку-
рашиш бўлган қатор таркибий тузилмалар 
 шакллантирилди.

Камбағалликни қисқартириш соҳаси-
даги ўзига хос ва бошқа мамлакатлардан 
тубдан фарқ қиладиган жиҳат — юртимиз-
да маҳалла институти мавжудлиги. Ўзини 
ўзи бошқаришнинг мазкур ноёб тузилмаси 
жамият бошқарувининг энг қуйи таянч бўғи-
нидир. Шу сабабли маҳалладаги ислоҳотлар 
аҳоли фаровонлигини таъминлаш ва кам-
бағалликни қисқартириш самарадорлигига 
бевосита таъсир этади.

Маҳаллада ҳар бир оиланинг турмуш да-
ражасини мониторинг қилиш орқали яшаш 
шароити, асосий ижтимоий хизматларга 
эҳтиёжларини аниқлаш имкони мавжуд. Шу-
нинг учун камбағаллик кўламини объектив 
баҳолаш, мониторинг қилиш, аниқ чора-тад-
бирлар кўришда маҳалланинг ўрни ва аҳами-
яти жуда катта. Айни шу сабабли 2019 йил 



Ўрмон хўжалиги Тожикистон билан че-
гарадош ҳудудда жойлашган. Афсонавий 
Боботоғ тизмаси ҳудудига кириб келишин-
гиз билан ажойиб манзара гувоҳи бўласиз. 
Вужудингиз мусаффо ҳавога тўйиниб, 
ажиб енгиллик ҳис этади.

Бугун хўжаликда дарахтзорларни кен-
гайтириш, доривор ўсимликлар етишти-
риш ва кўчатчиликни ривожлантириш 
ишлари қизғин давом этмоқда. Дарахту бу-
таларни томоша қилиш асносида димоққа 
лаванда гули ифори урилади.

Атторлик (парфюмерия), озиқ-овқат, 
тиббиёт саноатида қўлланувчи бу ўсим-
лик ёруғсевар, қурғоқчиликка чидамли 
бўлгани боис, дастлаб Навоий, Фарғона 
вилоят ларида етиштирилган. Жорий 
йилдан бошлаб эса Узун давлат ўрмон 
хўжалигида ҳам парваришланмоқда.

Лаванда ёқимли ифори ҳамда 
дориворлик хусусияти билан 
бош қа ўсимликлардан ажралиб 
туради. Унинг мойи ароматера-
пияда энг кўп ишлатилади. Тери 
тошмаси, уйқусизлик, бош оғриғи 
ва руҳий касалликларни даволашда 
лаванда ёғи жуда фойдали.

— Бу ўсимлик Франция, Италия, 
Испания, Венгрия, Молдова, Қримда 
кўп етиштирилади. Энди Сурхондарёда 
ҳам парваришланяпти. Ҳудудда лаванда-
дан ташқари яна 20 турга яқин доривор 
ўсимлик кўкартирилмоқда, — дейди Узун 
давлат ўрмон хўжалиги раҳбари Рамзид-
дин Низомиддинов. — Бу ерда яшилликни 
кенгайтириш, биохилма-хилликни асраш 
ва доривор гиёҳларни кўпайтириш ишлари 
бажарилмоқда.

Сурхондарёдаги яна бир ноёб табиат 
маскани — Бойсун давлат ўрмон хўжа-
лигида ҳам табиатга кўрк қўшиб турувчи 
ёғочбоп, мевали ва манзарали дарахтлар, 
доривор ўсимликлар етиштириш, кўпайти-
риш ҳамда асраб-авайлаш борасида муай-
ян ишлар қилиняпти.

— Хўжалигимиз юртимиздаги энг кекса 
ўрмон хўжаликларидан. У 1928 йили таш-
кил этилган. Айни вақтда майдони 119 минг 
959 гектар. Шундан 61 минг 574,5 гектари 
ўрмон билан қопланган, — дейди Бойсун 
давлат ўрмон хўжалиги директори Шамсид-
дин Остонақулов. — Ҳозир хўжалигимизда 
134 киши ишлаяпти.

Дастлаб Н.Турсунов Анқарада Турк дунёси 
муҳандислар ва меъморлар иттифоқи раиси 
Илёс Демирчи билан учрашди. Унда Навоий 
вилоятида Турк дунёси муҳандислар ва меъ-
морлар марказини очиш, мутахассисларни 
ўқитиш ва тажриба алмашиши ҳамда вилоят 
ҳокимига туркиялик архитекторни маслаҳатчи 
этиб юбориш юзасидан келишиб олинди. Илёс 
Демирчи яқин кунларда Навоийга ташриф бую-
риш истагини билдирди.

Анқара тижорат палатаси 1923 йилда таш-
кил этилган бўлиб, шаҳарда савдо компанияла-
рининг тижорат операцияларини тартибга со-
лиш, уларнинг ҳисобини ва ушбу корхоналарни 
рўйхатга олишга доир маълумотлар статистика-
сини юритиш билан шуғулланади. 160 мингдан 
ортиқ аъзога эга палата ҳозир инновация ва 
ҳамкорлик рамзи бўлиб, “Куч бирликдан ярала-
ди” шиори билан фаолият юритмоқда.

Анқара тижорат палатаси раиси гурсел Ба-
ран билан учрашувда Навоий вилоятининг сав-
до ва иқтисодий салоҳияти тақдимот қилинди 
ҳамда икки ҳудуд ўртасидаги ҳамкорлик тўғри-
сида фикр алмашилди. Музокараларда палата 
раисига Навоий вилоятининг саноатга ихтисос-
лашганидан келиб чиқиб, тижорат палатасидан 
рўйхатдан ўтган инвесторларнинг вилоятга 
ташрифи ва Навоийда ўзбек-турк бизнес-фору-
мини ўтказиш таклифи берилди. Ушбу ташаб-
бусни томонлар маъқуллади. 

Анқарада саноат палатаси ва “Навоий” эр-
кин иқтисодий зонаси ўртасида ҳамкорлик ме-
морандумини имзолаш ва “Анқара — Навоий 
саноат зонаси”ни ташкил этиш бўйича дастлаб-
ки келишувларга эришилди

Бугунги кунда Анқара саноат палатасига 
100 мингдан ортиқ тадбиркор аъзо экани, 13 та  
саноат зонаси, 37 та дизайн маркази, 13 та 
илмий-тадқиқот марказини ўз ичига олгани 

ва аъзоларининг экспорт ҳажми 12 миллиард 
АҚШ долларини ташкил этишини ҳисобга ол-
сак, шубҳасиз, палата билан икки томонлама 
ҳамкорликни ривожлантириш Навоий вилояти 
иқтисодий муҳитига янада манфаатли бўлади.

Навоий вилояти делегацияси 1-Анқара 
уюшган саноат зонасига ташриф буюриб, унинг 
раҳбарияти билан музокаралар ўтказди. Шу-
нингдек, саноат зонаси фаолияти ва унда яра-
тилган имкониятлар билан яқиндан танишилди. 

Муносабат

Ташаббус

Сурхондарё вилоятида давлатга қарашли 6 та ўрмон хўжалиги 
мавжуд. Уларда ноёб дарахт ва кўчатлар, доривор ўсимликлар 
парваришланади. Жумладан, Узун давлат ўрмон хўжалигида 
доривор ўсимлик бўлган лаванда етиштиришга киришилган.

“Яшил макон” умуммиллий лойиҳаси 
доирасида вилоятдаги барча ўрмон хўжа-
ликлари ҳудудида кенг кўламли кўчат экиш 
ишлари бажарилди. Бу манзиллар кўчат 
экиш ва кўчат билан таъминлаш ҳудудига 
айланаётир. Ҳозир Бойсун давлат ўрмон 
хўжалигига тегишли 8319,2 гектар ерда кў-
чатхоналар ташкил этилган. Улардан бири 
Бойсун туманининг Чилонзор маҳалласи 
ҳудудида жойлашган. Кўчатхонада арча, 

тол, терак, жийда, анор каби кўплаб мева-
ли ва манзарали дарахт кўчатлари экилиб, 
парвариш қилинмоқда.

Хўжаликнинг “Хомкон” ўрмон бўлими 
фусункор табиати билан ажралиб туради. 
Ҳудуднинг катта қисми қуюқ арчалар ва 
бошқа ёввойи дарахтлар, буталар билан 
қопланган. Бу ерда кўплаб ноёб доривор 
ўсимликлар, шифобахш булоқлар, турли 
ёввойи жониворларни учратиш мумкин. 
Шунингдек, доим мавжланиб турадиган 
мовий кўл ҳам бор.

— Ушбу кўлда балиқларнинг бир неча 
тури яшайди. Маълумотларга кўра, таби-
ий жараёнлар туфайли ҳосил бўлган кўл 
майдони 45 гектардан ортиқ. Чуқурлиги 
эса тахминан 80-100 метр атрофида, — 
дейди Бойсун давлат ўрмон хўжалиги хо-
дими Жуманазар Қўчқоров, — Маҳаллий 

 аҳолининг айтишича, ушбу кўл ўрнида бир 
неча аср аввал туз кони бўлган. Кейинча-
лик конда ўпирилиш жараёни бошланган 
ва кичикроқ кўл пайдо бўлган. Вақт ўтга-
ни сайин катталашиб, ҳозирги кўринишга 
келган. Кўлнинг манбаи, асосан, ер ости 
сувидир.

Ушбу кичик кўл Хомкон дарасида жой-
лашган. Олимлар фикрича, у табиий йўл 
билан эмас, балки метеорит тушиши ту-
файли юзага келган. Тупроқдан эса тектит-
лар топилган. Катта эҳтимол билан кўл, 

аслида, метеорит кратери ўрнида ҳосил 
бўлган дейиш мумкин.

“Хомкон” ўрмон бўлими ҳай-
вонот дунёсига анча бой. Ҳудуд-

да тоғ эчкиси, морхўр, бухоро 
тоғ қўйи, бўри, тулки, жайрон, 
тўнғиз, ёввойи қуён каби ҳай-

вонлар, каклик, оқ бошли қумой, 
болта ютар, бургут, калхат сингари 

қушлар яшайди. Ҳудуд табиатини 
асраб- авайлаш, қўриқлаш ўрмончи-

лар зиммасида. Бўлимда ҳозир 14 ходим 
 фаолият  юритяпти.

Ўрмон бўлими ҳудудида манзарали ва 
мевали дарахт кўчатларини етиштириш, 
доривор ўсимликларни тўплаш ишлари 
ҳам бажарилмоқда. Бу ерда денгиз сатҳи-
дан 2200 метр баландликда — тоғ ёнбағри-
даги кенг ҳудудда теракзор ташкил этил-
ган. Унда мебель саноати ва қурилиш учун 
ишлатиладиган 10 минг тупдан зиёд ёғоч-
боп терак дарахти етиштирилмоқда. Бун-
дан ташқари, ўрик, олма, гилос каби турли 
мевали дарахтлар ҳам парваришланяпти.

— Бойсун давлат ўрмон хўжалигининг 
иқтисодий мустақиллигини мустаҳкамлаш, 
молиявий аҳволини яхшилаш мақсадида 
муайян ишлар қилинмоқда. Ўтган йили хў-
жаликнинг даромад топиш режаси  3,5 мил-
лиард сўм этиб белгиланган эди. Режа ортиғи 
билан бажарилди. Бу йилги режага мувофиқ, 
йил давомида 4 миллиард сўм даромад то-
пиш кўзда тутилган, — дейди Бойсун давлат 
ўрмон хўжалиги бўлим бош лиғи Фарҳод 
Мамаюсупов. — Асосан, тоғ ёнбағирларида 
жойлашган “Хомкон” ўрмон бўлими ҳуду-
ди нафақат хушманзара таби ати ва доривор 
гиёҳ лари билан, балки шифобахш булоқлари 
билан ҳам машҳур. Булоқ суви инсон сало-
матлиги учун жуда фойдали экани исбот-
ланган. Эътиборлиси, ҳар бир булоқ муайян 
касалликка табиий даво.

Шерободдаги “Сурхон” давлат қўриқ-
хонаси Кўҳитанг тоғларининг шарқий ён-
бағирларида, денгиз сатҳидан 850 метрдан 
3137 метргача баландликда жойлашган. 
Шеробод туманига қарайдиган бу ҳудуд 
қўшни Туркманистон чегараси билан тута-
шиб кетган. 

— Қўриқхонамиз 1986 йили ташкил 
этилган, ҳудуди 23 минг 406,4 гектар. 
Шундан 12 минг 109,2 гектари ўрмон би-
лан қопланган. Қўриқхона ҳудуди қулай-
лик нуқтаи назаридан 7 бўлим, 10 айланма 
ва 14 кварталга ажратилган. Ҳар бир бўлим 
ўз ичига муайян айланма ва кварталларни 
олади. Қўриқхонанинг “Хатак” бўлимида 
ўсимликларнинг ниҳоятда кўп ва дори-
вор турларини учратиш мумкин, — дейди 

“Сурхон” давлат қўриқхонаси директори 
Рустам Турдиев.

Табиати гўзаллиги ва бу ерда яшов-
чи ҳайвонлар учун қулайлиги билан ҳам 
ажралиб туради. Ҳудуд кенглиги сабабли 
ҳозир қўриқхонадаги барча ҳайвон турла-
рини шу ерда учратиш мумкин. Боғлидара 
бир вақтлар аҳоли яшаган, чорва боқилган 
ҳудуд эди. Кейинчалик эса турли ташкилот-
ларнинг дам олиш масканига ҳам айланиб 
қолганди. Табиатни асраб қолишга қара-
тилган саъй-ҳаракатлар туфайли Боғлидара 
ҳудудига кириш мутлақо тақиқланди.

— 2022 йили Боғлидара массивида-
ги ғорда Ўзбекистон Фанлар академияси 
Миллий археология маркази олимлари ва 
қўриқхона ходимлари ҳамкорлигида ми-
лоддан аввалги 100-40 минг йилликка оид 
неандертал одам макони топилди, — дейди 
Термиз давлат университети археология 
кафедраси мудири Асрор Абдуқаюмов. 
— Ушбу макон тик қояда — 15-20 метр 
баланд ликда жойлашгани ва бориш жуда 
қийинлиги сабабли бугунга қадар бетала-
фот етиб келган.

Ҳозирги қазишмалар натижасига кўра, 
Боғлидара массивидаги ғорда тош қурол-
лар, ёввойи ҳайвонлар суяги ва қадимда 
яшаган неандертал одам ҳаётининг тўлиқ 
ва бузилмаган манзараси: ўчоқ ва кул қол-
диқлари сақланиб қолгани аниқланган. Бу 
ерда Миллий археология маркази ҳамда 
франциялик олимлар билан ҳамкорликда 
изланишлар қизғин давом этмоқда.

Табиатга зеб берувчи, бағрини яшил-
ликка тўлдирувчи неъматлар, албатта, да-
рахтлар, ўсимликлар. Ўрмон хўжаликлари 
ва қўриқхоналарнинг бетакрор манзараси 
доим кишилар ҳайратига сабабчи бўлади. 
Биз ҳозир табиат масканлари, қўриқхо-
налардагина кузатадиган фусункор яшил 
олам қачонлардир бутун борлиқни қамра-
ган. Йиллар сурони, табиат ва инсон ўр-
тасидаги кураш оқибатида биздан узоқла-
шиб, мўъжаз манзиллардагина сақланиб 
қолаётир. Уларсиз ҳам теварак-атрофимиз 
чўлу биёбонга айланган бўларди. Кейинги 
йилларда мамлакатни яшил маконга ай-
лантириш борасидаги чора-тадбирлар дав-
лат сиёсати даражасига кўтарилганининг 
моҳиятида ушбу омиллар ҳам бор.

Шу боис, бундай ўрмонларни, яшил ма-
конларни кенгайтиришга ҳисса қўшиш, она 
табиатга эҳтиёткорона муносабатда бўлиш 
инсонийлик бурчимиздир.

Сарвар ТЎРАЕВ,
“Янги Ўзбекистон” мухбири

СОЛИҚЧИ ТЕКШИРУВЧИДАН 
КЎМАКЧИГА АЙЛАНДИ

Ижтимоий-иқтисодий соҳаларда ҳудудлараро халқаро 
ҳамкорликни ривожлантириш, янги қўшма истиқболли 

лойиҳаларни амалга ошириш ва томонлар учун манфаатли 
алоқаларни янада мустаҳкамлаш мақсадида жорий йил 

8-13 июль кунлари Навоий вилояти ҳокими Нормат Турсунов 
бошчилигидаги делегация Туркияда бўлди. 

Майдони 1000 гектарни ташкил этувчи 
мазкур саноат зонаси 1978 йилда ташкил 
этилган. Ҳудудда машинасозлик, қурилиш 
материаллари, мебель, кимё, тўқимачилик, 
электротехника маҳсулотлари ишлаб чиқа-
рилади. Бу ерда қарийб 300 га яқин ишлаб 
чиқариш объекти жойлашган бўлиб, уларда 
40 мингдан ортиқ ходим ишлайди. Саноат 
зонасининг йиллик савдо айланмаси 7 мил-
лиард доллар, шундан маҳсулотлар экспорти 
3 миллиард доллардир. 

Делегация “Ostim” саноат зонасида ҳам бў-
либ, “Навоий” ЭИЗ билан ҳамкорлик меморан-
думини имзолаш бўйича дастлабки келишув-
ларга эришди. Учрашув якунлари бўйича яқин 
ойларда Навоий вилоятига 80 га яқин компания 
вакилларидан иборат делегация юборилишига 
келишилди. 

Делегациянинг Ғозиантеп шаҳрида ишби-
лармонлар ва турли соҳа вакиллари билан ўт-
казган учрашувлари, янги лойиҳалар бўйича 
музокаралари янада самарали кечди. Навоий-
да қад ростлайдиган Янги Навоий шаҳарчаси-
да SONYA компанияси лойиҳалари учун жой 
ажратиладиган бўлди. Компания раҳбарияти 
шаҳарчада замонавий, мустаҳкам турар жой 
комплекси ва меҳмонхоналар қуришга рози-
лигини билдирди. Ушбу лойиҳаларга 50 мил-
лион АҚШ доллари миқдорида сармоя кири-
тилади. 

Ғозиантеп тижорат палатасида Навоий де-
легацияси иштирокида йирик бизнес-форум 

ташкил этилди. Унда туркларнинг 50 дан ортиқ 
компанияси вакиллари иштирок этди.

Форумда Навоий вилоятининг савдо-иқти-
содий ва инвестицион салоҳияти тўғрисида ба-
тафсил маълумот берилди. 

Делегация аъзолари Шонлиурфа, Измир ва 
Истанбулда ҳам бўлиб, саноат компаниялари 

раҳбарлари билан ҳамкорлик бўйича келишув-
ларга эришди. 

Навоий вилояти делегациясининг ушбу са-
фари Туркия билан ижтимоий-иқтисодий, ма-
даний, тиббиёт, туризм ва бошқа қатор йўна-
лишлардаги ҳудудлараро ҳамкорликнинг янги 
қирраларини очиб беради. 

Ғолиб АБДУСАЛОМОВ,
“Янги Ўзбекистон” мухбири

Жорий йилнинг 17 июль куни давлатимиз раҳбари раислигида 
иқтисодий ўсиш суръатларини таъминлаш юзасидан биринчи 
ярим йилликда амалга оширилган ишлар ва келгуси вазифаларга 
бағишланган видеоселектор йиғилиши бўлиб ўтди.

Унда бу йилги бюджетда белгиланган 
тушум прогнозини таъминлаш масалала-
ри ҳам кўриб чиқилди. Йиғилиш давомида 
мутасадди раҳбарлар иккинчи ярим йиллик 
учун тушум сўзсиз таъминланиши шартли-
ги ҳақида огоҳлантирилди. Шу билан бир-
га, қатор топшириқлар берилди. Шунинг-
дек, соҳа ходимлари олдидаги вазифасига 
жиддий ёндашиши зарурлиги қайд этилди.   

Жорий йил бошиданоқ солиқ тушумига 
жиддий ёндашишни бошлаган Қашқадарё 
вилояти давлат солиқ бошқармаси ходимлари 
ўтган олти ой давомида амалдаги режани ор-
тиғи билан бажаришга эришди. Бунинг учун 
йил бошиданоқ зарур чора-тадбирлар ишлаб 

чиқилди. Хусусан, вилоятдаги барча тадбир-
корлик субъектларига солиқ бошқармаси хо-
димлари бириктирилди. Натижада ходимлар 
тадбиркорлик субъектларининг солиқ соҳа-
сига оид барча масалаларда улар билан ҳам-
фикрда ишлайдиган, мавжуд муаммоларни 
ўрганишдан тортиб, ҳал қилишгача бўлган 
масалаларда уларга кўмакчи бўлди. Бунинг 
эвазига иш унумдорлиги ортмоқда.  

Қашқадарё давлат солиқ бошқармаси 
маълумотларига кўра, жорий йил 1-ярим 
йиллик учун бюджет тушумлари прогнози 
1923,6 миллиард сўм этиб белгиланган бў-
либ, амалда 1943,2 миллиард сўм ёки 101 
фоиз бажарилган.

Вилоят бўйича олти ойлик тушумлар ўт-
ган йилнинг мос даврига (1647,4 миллиард 
сўм) нисбатан 295,8 миллиард сўм, яъни 
118 фоиз ўсди. 

Мисол учун, биринчи ярим йиллик бюд-
жет тушумлари прогнози Деҳқонобод тума-
нида 165 фоиз, Кўкдала туманида 164 фоиз, 
Нишонда 157,7 фоиз, Қамаши туманида 
151 фоиз, қолган туманларда ҳам 140 фоиз 
этиб бажарилган.

Бунга қандай эришилмоқда, деган ҳақ-
ли савол туғилади. Бугун солиқ идораси хо-
димлари “Солиқчи — тадбиркорга кўмакчи” 
тамойили асосида фаолият юритмоқда. Тад-
биркорларга қонунчиликдаги янгиликлар, 
ўзгаришлар тушунтирилмоқда. Фаолиятлари 
яқиндан ўрганилиб, мавжуд муаммоларини 
ҳал қилишга кўмак берилмоқда.

— Давлатимиз раҳбарининг таклифи 
билан маҳаллаларда солиқ  инспекторлари 

 фаолияти йўлга қўйилиши солиқ тушу-
ми ошишига катта туртки бўлди, — дейди 
Деҳқонобод тумани солиқ инспекцияси раҳ-
бари Сарвар Жовлиев. — Шу билан бирга, 
улар маҳаллалардаги мавжуд тадбиркорлик 
субъектларининг аниқ ҳисобини юритишга, 
расмий банд бўлмаган аҳоли бандлигини таъ-
минлашга ўз ҳиссасини қўшмоқда. Одамлар 
ўртасида солиқларни вақтида тўлаб бориш 
маданияти сезиларли юксалмоқда. Аввалла-
ри бу борада кўплаб тушунтиришлар олиб 
борилишига қарамай, анчагина муаммолар 
келиб чиқарди. Қарздорликлар йиллаб тўлан-
май келинарди. Бугун эса маҳалладаги солиқ 
инспектори ҳар бир хонадонга кириб, одам-
лар билан яқиндан гаплашмоқда. Керакли 
маслаҳатлар бериб, солиқ мажбуриятлари 
ҳақида маълумотлар тақдим этиб келмоқда. 

Буларнинг барчаси, ўз навбатида, со-
лиқ тушумларининг ортишига асос бўлиб 
 хизмат қилмоқда.     

А.РАҲМОНОВ,
журналист

Табиат ва биз

²удудлар 
ҳаёти

ИСТИҚБОЛЛИ 
ЛОЙИҲАЛАР, 

МАНФААТЛИ АЛОҚАЛАР 
САРИ МУҲИМ ҚАДАМ

Табиатга зеб берувчи, бағрини яшилликка тўлдирувчи неъматлар, албатта, 
дарахтлар, ўсимликлар. Ўрмон хўжаликлари ва қўриқхоналарнинг бетакрор 

манзараси доим кишилар ҳайратига сабабчи бўлади. Биз ҳозир табиат масканлари, 
қўриқхоналардагина кузатадиган фусункор яшил олам қачонлардир бутун 

борлиқни қамраган.

         СУРХОНДА ЛАВАНДА 
ЕТИШТИРИЛМО¯ДА

Яқин йилларда бир қанча касб ва йўналишларга талаб ортади. ГМО агрономи, блокчейн 
тизимлари бўйича мутахассис, киберхавфсизлик администратори, киберпротез ва 

имплантлар ишлаб чиқувчи, маркетолог, биомуҳандис, 3D дизайнери, 
VR дастурчи, сунъий интеллект муҳандиси, учувчисиз учиш аппарати бошқарувчиси 

шулар жумласидан.

“Париж – 2024”

Маъруф ЖУМАЕВ,
Ўзбекистон Республикаси 
Президенти ҳузуридаги
Давлат бошқаруви академияси 
ахборот хизмати раҳбари

Юксалиш палласи

Жорий йил қиличбозликнинг сабля йўна-
лиши бўйича Ўзбекистон терма жамоаси 
аъзоси Зайнаб Дайибекова Перуда ўтказил-
ган жаҳон кубогида бронза медални қўлга 
киритган эди. Саралашдан муваффақиятли 
ўтган ўзбекистонлик спортчи плей оффда 
ҳам ишончли ҳаракат қилди. Ватандошимиз 
мусобақада Болгария, Италия, Ҳиндистон, 
Япония вакилларини мағлубиятга учратди. 
Шундан кейин ярим финалда икки карра 
жаҳон чемпиони, венгриялик Шугар Батта-
ига имкониятни бой берди ва мусобақани 
бронза медаль билан якунлади. Бу катталар 
ўртасидаги жаҳон кубоги баҳсларида ўзбе-
кистонлик қиличбозлар қўлга киритган илк 
медаль эди.

Қувонарлиси, сабля йўналиши бўйича 
Ўзбекистон терма жамоаси аъзоси Зайнаб 
Дайибекова нуфузли мусобақага йўлланмага 
эга чиқди. Шу тариқа у иккинчи бор Олим-
пия ўйинлари иштирокчиси бўлмоқда.

— Спортга кириб келишимда биринчи 
мураббийим Дауирбек Жиемуратовнинг 
ҳиссаси катта. Илк ғалабаларимга шу инсон 
кўмагида эришганман. Шу билан бирга, ҳар 
бир мусобақа олдидан дуо қилиб кузатади-
ган онажонимнинг қўллаб-қувватловидан 
куч оламан, — дейди Зайнаб Дайибекова. 

Технология ривожланиши билан касблар-
нинг ҳаётимиздаги ўрни чуқурлашиб бор-
моқда. Ўзбекистон жаҳон бозорига интег-
рациялашяпти. Жаҳон савдо ташкилотига 
аъзо бўлиш йўлида улкан ишлар қилиняпти. 
Шундай экан, дунё меҳнат бозорида рўй бе-
раётган бундай ўзгариш ва чақириқларга юр-
тимиз қанчалик тайёр?

Сўнгги ўн йилликда туғилган болалар-
нинг ярмидан кўпи келажакда эгаллайдиган 
касбларнинг номланишини биз ҳали билмай-
миз. Луғатимизда бу касбни ифодалайдиган 
сўз йўқ. Бу — ҳозирги анъанавий соҳа-
лар бўйича ўқитиш замонавий талабларга 
 ҳамоҳанг эмас, дегани.

Яқин йилларда бир қанча касб ва 
йўналиш ларга талаб ортади. гМО агроно-
ми, блокчейн тизимлари бўйича мутахас-
сис, киберхавфсизлик администратори, ки-
берпротез ва имплантлар ишлаб чиқувчи, 
маркетолог, биомуҳандис, 3D дизайнери, 
VR дастурчи, сунъий интеллект муҳандиси, 
учувчисиз учиш аппарати бошқарувчиси шу-
лар жумласидан.

Йўқолиб кетиш хавфи 
остидаги касблар борми?
Технология ривожи, биринчи навбатда, 

оммавий ишлаб чиқариш соҳаларига, шу-
нингдек, хизмат кўрсатиш, маълумотларни 
қайта ишлаш ва таҳлил қилиш билан боғлиқ 
жабҳаларга таъсир қилади. Бугун улар авто-
матлаштирилган тизимлар ва сунъий интел-
лект билан алмаштирила бошлаган. Мутлақ 
иш ўринларини йўқотиш нуқтаи назаридан 
маълумотлар киритувчи операторлар энг кўп 
зарар кўради. Хавф остидаги касблар қато-
рида котиблик ва бухгалтерлик ҳам бор.

Сунъий интеллектнинг ҳаётимизга жа-
дал кириб келиши натижасида келажакда 
айрим касблар ўрнини тўлиқ технологиялар 
эгаллаши мумкин. Бунинг натижасида бир 
неча соҳа йўқолиб кетади. Шу билан бир-
га, янгиликларни изчил жорий этиш ва ўсиб 

— Ҳозир ҳар бир дақиқамиз ҳисобли. Чунки 
жорий йил 26 июлда Париж шаҳрида бошла-
надиган ХХХIII Ёзги олимпиада ўйинларига 
қизғин тайёргарлик кўряпмиз. Мурабби-
йим — 3 карра олимпиада, 10 марта жаҳон 
чемпиони Владимир Назлимов айтганидек, 
“Шогирд устоздан ўзмаса, шогирд эмас” та-
мойилига амал қилмоқчиман.

Зайнаб 2015 йилдан буён қиличбозлик 
билан мунтазам шуғулланади. 2017 йил 
9-10 сентябрь кунлари қиличбозлик бўйича 
Бангкокда ўтказилган Осиё чемпионати-
да Зайнабнинг III ўринни қўлга киритгани 
Ўзбекистон қиличбозларининг халқаро му-
собақадаги илк ғалабасидир. Президенти-
мизнинг Қорақалпоғистонга ташрифида 
ушбу ғалаба муносиб баҳоланиб, қиличбоз 
қиз “Нексия 3” автомобили билан тақдир-
ланди. Бундан руҳланган Зайнаб 2018 йили 
Дубайда ўтказилган Осиё чемпионатида яна 
бир марта III ўринни эгаллайди. Бу гал унга 
“Спарк” автомобили совға қилинди.

— Зайнаб менинг ягона фарзандим, кў-
зимнинг оқу қораси, умидим. Қизимнинг 
дастлаб Таиландда ўтказилган Осиё чемпио-
натида бронза медални қўлга киритгани биз 
учун тарихий воқеа бўлди. Шундан сўнг у 
Осиё чемпионатларида, жаҳон кубокларида 
аста-секин юқори ўринларни эгаллай бошла-
ди, — дейди Бибихатша Досекеева. 

Зайнаб Дайибекова ўтган йили катта 
ёшлилар ўртасида ўтказилган Осиё чем-
пионатида олтин медаль соҳиби бўлди. Бу 
Ўзбекистонда спортнинг қиличбозлик тури 

 бораётган рақамлаштириш жараёни меҳнат 
бозорида энг катта ўзгаришларга сабаб бўла-
ди ҳамда янги иш ўринлари яратилишида 
ижобий омил бўлиши кутилмоқда.

Иқлим ўзгаришига қарши курашиш учун 
саноатни карбонсизлантириш бўйича глобал 
саъй-ҳаракатлар, робототехника ривожла-
ниши, киберхавфсизлик ва маълумотларни 
ҳимоя қилиш билан боғлиқ муаммолар ушбу 
соҳаларда иш ўринлари сонининг сезиларли 
даражада ошишига олиб келади.

Жаҳон иқтисодий форуми ўтказган 
тадқиқотларга кўра, 2030 йилгача қишлоқ 
хўжалиги технологиялари, рақамли плат-
форма ва иловалар, электрон тижорат, рақам-
ли савдо ва сунъий интеллект меҳнат бозо-
рида жиддий бурилишларга сабаб бўлиши 
мумкин.

Келажакда касб танлаш ва малакали му-
тахассис бўлишда таълимнинг аҳамияти 
янада муҳим бўлади. Хавотирли жиҳати, 
БМТнинг давлатлар таълим даражаси индек-
сида юртимиз кўрсаткичи юқори эмас.

Йилдан йилга меҳнат бозорига кириб ке-
лаётган ёшлар сафи кенгайяпти. Бироқ улар-
нинг барчаси ҳам иш билан тўлиқ таъмин-
ланяпти, деб айтолмаймиз. Уларнинг билим 

ва малакасини ҳам юқори, деб бўлмайди. 
Масалан, анъанавий ишлаб чиқариш ҳам, 
дейлик, тўқимачилик ёки  қандолатчи-
лик фабрикалари ялпи ички маҳсу-
лотни унчалик ошириб беролмайди. 
Шу сабабли ҳозир ишлаб чиқариш 
эмас, ишлаб чиқариш воситаларини 
ишлаб чиқариш даражасига кўта-
риш ҳақида ўйлаш зарур.

Янги икки қарор 
билан соҳада катта 
ўзгаришлар бўлади
Олимлар ва соҳа мутахассисла-

ри олдида яна бир муаммо мавжуд. 
Ҳозир дунёда озиқ-овқат тақчиллиги 
юзага келмоқда. Инсоният эса унга ечим 
топган. Касалликка чидамли, серҳосил, 
фойдали моддалари бор ўсимликлар тур-
ларини яратмоқда. Бу касб эгаларига катта 
пул тўланяпти.

Яқин келажакда тирик организмларга 
асосланган схемалар ривожланиш босқи-
чига киради. Бионика фани истиқболлари 
кўринмоқда. Юртимизда бу соҳа мутахас-

сисларини тайёрлашга киришиш зарурияти 
шу кунгача долзарб бўлиб турган эди.

Президентимизнинг жорий йил 18 июл-
даги “Термиз давлат муҳандислик ва агро-
технологиялар университетини ташкил 
этиш чора-тадбирлари тўғрисида”ги қаро-
рида илм-фан ҳамда ишлаб чиқариш ўрта-
сидаги интеграцияни кучайтириш йўллари 
кўрсатиб берилди.

Қарорга кўра, янги ўқув йилида мазкур 
университетда Илғор муҳандислик маркази 
ташкил этилиб, саноат ҳамкорлари билан 
бирга техник-технологик тараққиётни таъ-
минлаш учун замонавий лабораториялар 
очилади.

Ҳуқуқий-меъёрий ҳужжатда йирик 
ишлаб чиқариш корхоналарининг универ-
ситет Илғор муҳандислик мактабига саноат 
ҳамкори сифатида бириктирилиши ҳамда 
самарали фаолиятни тизимли давом эт-
тириши, етакчи хорижий олий таълим ва 
илмий-тадқиқот ташкилотларида фаолият 
юритувчи чет эллик ва (ёки) хорижда яшовчи 
ватандош мутахассисларнинг шартнома асо-
сида Илғор муҳандислик мактаби фаолия-
тига жалб этилиши профессор- ўқитувчилар 

учун ҳам, талабалар учун ҳам катта 
имконият бўлади. Боиси, тажри-
ба алмашилади, янги билимлар 
эгалланади, назарий тушунчалар 
тажрибада мустаҳкамланиб, нати-
жада соҳа ривожига ҳисса бўлиб 
қўшилади.

2025/2026 ўқув йилидан уни-
верситет профессор-ўқитувчилари 

ва докторантларини хорижий дав-
латларнинг етакчи олий таълим ва ил-

мий-тадқиқот ташкилотларига илмий 
стажировка ва малака оширишга юбориш 

йўлга қўйилиши белгиланди. Бундан ташқа-
ри, бакалавриат ва магистратура босқичла-
рига ўқишга қабул қилинган иқтидорли 
талабалар учун хорижий тилларда ўқити-
ладиган алоҳида гуруҳлар очиш зарурлиги 
кўрсатилди. Соҳага қаратилган бу эътибор 
кўп ўтмай самара бера бошлайди.

Олий таълим соҳасига етакчи хорижий 
таълим муассасаларининг илғор тажри-
басини жорий этиш ишларини янада кен-
гайтириш, ҳамкорликни ривожлантириш, 
ўқитиш жабҳасига чет эл инвестициясини 
жалб этиш, шунингдек, минтақавий ҳам-
корликни мустаҳкамлаш мақсадида Прези-
дентимизнинг “Тошкент шаҳрида Америка 
технологиялар университетини ташкил 
этиш чора-тадбирлари тўғрисида”ги қарори 
қабул қилинди. Университетни ташкил этиш 
ва фаолиятини йўлга қўйиш учун “Cintana 
Education” компанияси (АҚШ) 2024-2030 
йилларда 30 миллион AҚШ доллари, 2030-
2035 йилларда 20 миллион AҚШ доллари 
миқдорида инвестиция киритади.

Жаҳонга машҳур бундай компаниялар 
олиб келган технологиялар асосида яратил-
ган илмий муассасалар нанотехнологиялар 
ёки “нано” префикси қўшилган барча соҳа: 
тиббий ускуналар — дори юбориш тизи-
мидан сунъий органларгача ишлаб чиқара 

олувчи ген инженерияси мутахассислари, 
дастурчилар, логистиклар, аудитлар, робото-
техника соҳаси билимдонларини юртимизда 
тайёрлаш имконини беради.

Ўйин қоидалари ўзгармас: 
ғалаба билим томонда

Яна бир жиҳат борки, у ҳам бўлса, билим 
моддий ва номоддий бойлик яратиши зарур, 
деган принципга қатъий амал қилиш, илм-
фан билан ишлаб чиқариш ўртасида ҳам-
корликни ўрнатиб, илмдаги янгиликларни 
ишлаб чиқаришга зудлик билан жорий қи-
лиш зарур. Бунинг учун ишлаб чиқариш ва 
илм-фанни боғлаб турадиган бўғин — тех-
нологлар сафини кенгайтириш лозим.

Технология ва инновациялар меҳнат 
бозорини ўзгартирмоқда. Улар имконият-
лар билан бирга янги хавфлар ҳам яратади. 
Тадқиқотларга кўра, сунъий интеллектдан 
фойдаланиш иш ўринларининг 80 фоизига 
таъсир қилади. Бундай ўзгариш иқтисоди-
ётни барқарор ривожлантириш ва иш ўрин-
ларини сақлаб қолиш учун давлатлардан 
тезкор ва ўз вақтида чора кўришни талаб 
этмоқда.

Ана шу мантиқдан келиб чиққан ҳолда 
кўпроқ билим ва технологияга асосланган 
тараққиёт йўлига чиқиб олиш давр тала-
бидир. Шу боис, давлатимиз аниқ фанлар 
бўйича мутахассислар тайёрлашга алоҳи-
да эътибор қаратмоқда. “Эл-юрт умиди” 
жамғармасига кўпроқ техник-технологик 
соҳа мутахассисларини, инженер ва муҳан-
дисларни тайёрлашни ташкил қилиш топши-
риғи берилди.

Жамғарма кўмагида 2 мингга яқин ёш-
нинг хорижда замонавий билим ва тажриба-
ларни мутлақо бепул ўзлаштириб қайтишига 
имкон яратилди. Ёшларнинг хорижда ўқи-
ши учун жамғарма томонидан 2021 йилда  
350 та, 2022 йилда 420 та, 2023 йилда 500 та  
ўрин ажратилган бўлса, бу кўрсаткични 2026 
йилга бориб, 700 ўринга етказиш мақсад қи-
линган.

Бу рақамлар ортида қанча маблағ турга-
нини тасаввур қилиш учун БМТ статисти-
касига эътибор қаратиш кифоя қилади. 2022 
йили ўтказилган тадқиқотларга кўра, дунё 
мамлакатлари орасида Ўзбекистон таълимга 
маблағ сарфлаш кўрсаткичи бўйича 18-ўрин-
ни эгаллаган. Таълимга харажат мамлакати-
миз ЯИМнинг 20,5 фоизини ташкил қилган.

Дунё энди бошқача ўйин қоидалари би-
лан ривожланади. Ҳарбий куч-қудрат, аҳоли 
сони, ер ости ва ер усти табиий бойликлари 
аҳамияти йўқолади. Асосий ўринга билим ва 
технология чиқади.

бўйича қўлга киритилган тарихий олтин ме-
даль эди. Ҳамюртимиз 2020 йили Жазоирда 
20 ёшгача бўлган спортчи қизлар ўртасида 
қиличбозликнинг сабля йўналиши бўйича 
жаҳон кубогида II ўрин, 2021 йилда Тошкент 
шаҳрида қиличбозлик бўйича 2001 йилда 
туғилган ва ундан кичик спортчилар ўрта-
сида ўтказилган Ўзбекистон чемпионатида  
I ўринни эгаллади.

— Худо хоҳласа, юртимиз шарафини му-
носиб ҳимоя қилиб, янги Ўзбекистонга янги 

ғалабалар олиб келишга, медаллар шодаси 
билан қайтишга бор кучим билан интила-
ман. Биламан, рақиблар ўзига яраша таж-
рибага эга спортчилар. Шундай бўлса-да, 
ўзбекистонлик спортчилар қандай кучга эга 
эканини, қиличи ўткирлигини дунёга кўр-
сатишга ҳаракат қиламан, — дейди Зайнаб 
Дайибекова.

Спортчи ўзи ҳақида гапиришни унча 
хоҳламайди. У фақат натижа кўрсатишни 
яхши кўради. Меҳнатлари самараси ўлароқ, 

ДаВр талаБиДан кЕлиБ 
Чи£иБ касБ танлаш

Бугун дунё шиддат билан ўзгармоқда, инсоният тараққиёт 
сари жадал интилмоқда. Бир ихтиро ўрнини янада мукаммал 
кашфиёт эгаллаши учун энди ойлар, йиллар керак бўлмай 
қолди. Кеча биз учун оламшумул кўринган ҳодиса бугун 
одатий, 20-30 дақиқа илгари янгилик саналган воқеа қисқа 
муддатда ўз ўрнини бошқасига бўшатмоқда. Содда айтсак, 
бугун дунё ахборот жамиятига айланди. Форобий таъбирича, 
“Фозил одамлар шаҳри”нинг ибтидосини яшаяпмиз. Бу 
жараёнларни аниқроқ қилиб, илмга асосланган табақаланиш 
даври деб атасак, тўғрироқ бўлади, назаримизда.

— “Боксчимиз Абдумалик 
Ҳалоков ва қиличбоз 
Зайнаб Дайибекова 
Париждаги ёзги 
олимпиада ўйинларида 
Ўзбекистон делегацияси 
байроқдори бўлади” деган 
хабарни эшитгач, тўғриси, 
жуда ғурурландим. 
Она сифатида элим 
учун шундай қизни 
дунёга келтирганимдан 
ифтихор туйдим, — дейди 
Бибихатша Досекеева.

“ЮРТИМИЗ ШАРАФИНИ МУНОСИБ 
²ИМОЯ ¯ИЛИШГА ²АРАКАТ ¯ИЛАМАН”

тиниб-тинчимайдиган Зайнаб 
“Миллий спорт мукофоти — 
2019” танловида “Йилнинг ёш 
ва истиқболли спортчиси” номи-
нацияси ғолиби бўлди. Қолаверса, 
“Шуҳрат” ва “Жасорат” медаллари 
билан тақдирланган, “Қорақалпоғис-
тон Республикасида хизмат кўрсатган 
спортчи” фахрий унвонига эга.

Спортчилар билан бирга бизни ҳам 
олдинда ҳаяжонли онлар кутмоқда. 
Жорий йил 26 июль — 11 август кунлари 
 Париж шаҳрида ўтказиладиган ХХХIII Ёзги 
олимпиада ўйинларида дунёнинг энг кучли 
спортчилари беллашади. Албатта, бундай 
нуфузли мусобақада ўзбекистонлик спорт-
чилар ҳам буюк юрт фарзандлари эканини 
намоён этишига ишонамиз.

Минажатдин 
ҚУТЛИМУРАТОВ,

“Янги Ўзбекистон” мухбири

замонавий дунёнинг энг асосий шарти

Жадидлар кўргазмаси

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 2501.

42368 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

газетанинг етказиб берилиши учун обунани расмийлаштирган 
ташкилот жавобгар.

газета таҳририят компьютер марказида саҳифаланди.
газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Башорат Юнусова
Мусаҳҳиҳ: Шерзод Маҳмудов
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:15  Топширилди — 23:35

Саидхон САИДОЛИМОВ,
сиёсий фанлар доктори, 

профессор

Афсуски, собиқ мустабид тузум қатағонлари бу билан чекланиб қолмади. Ўтган 
асрнинг 80-йилларида ҳам минглаб фуқароларимиз “пахта иши”, “ўзбек иши” 

деган адолатсизликлар қурбони бўлди. Республикамиз бўйича 40 минг киши тергов 
қилиниб, уларнинг 5 минг нафари жиноий жавобгарликка тортилди.

yuz.uz_news yuzyuz_official

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Замонавий дизайн ва технологиялар ёр-
дамида тарихимизнинг қоронғи кенгликлари 
аста-секин кўз ўнгимизда ёришади. Чўлпон-
нинг ўтли мисралари янграб, унга ҳамоҳанг 
воқеалар, қисматлар ва мактублар томоша-
бинни қуршаб ола бошлайди. Тақдимотга ки-
риб борган киши Марказий Осиё тарихининг 
муҳим саҳифалари, маърифий курашлар дав-
рига тушиб қолгандек ҳис қилади.

Намойишдан архив материаллари асосида 
тайёрланган визуал ва аудио инсталляциялар 
билан таъминланган бир қанча бўлимлар ўрин 
олган. Унда нодир архив материаллари: мак-
тублар, мақолалар ва фотосуратлар намойиш 
этилмоқда. Уларнинг кўпи жамоатчилик эъти-
борига биринчи марта тақдим этилаётир.

— Кўргазмага келганлар жадид боболари-
мизнинг минтақамиз маданий-маърифий меро-
сига қўшган ҳиссасига муносиб баҳо бериб, би-
лим ва юксакликка интилишидан илҳомланади, 
— деди тарих фанлари номзоди Баҳром Ирзаев. 
— Кўргазма ашёлари германияга ўқишга юбо-
рилган туркистонлик ёшлар тарихини очиб бер-
ган. Тақдимотда 73 талаба ҳақида сўзлаб, кучли 
тасвир, замонавий технология ёрдамида тайёр-
ланган ноёб инсталляция ва таъсирчан саунд-
трек орқали ҳикоя саҳифаларини янгича очиб 
беришга ҳаракат қилдик.  Президентимизнинг 

Сўнгги йилларда мамлакатимизда тарихга 
муносабат тубдан ўзгарди. Халқимиз ўтмиши-
га янгича нигоҳ билан қараш, очилмаган саҳи-
фаларини ўрганиш, бузиб талқин этилган воқе-
ликларни холис ва объектив равишда илмий 
тадқиқ этиш, лўнда айтганда, адолатни тиклаш 
борасида муҳим амалий ишлар бажарилмоқда. 

Ёш авлодни миллий қадриятларимиз ва 
аждодларимизнинг бебаҳо мероси асосида тар-
биялаш, жамиятда ватанпарварлик, ўз халқи 
билан ғурурланиш каби муқаддас туйғулар-
ни мустаҳкамлаш янги Ўзбекистон тараққиёт 
стратегиясининг устувор йўналишларидан би-
рига айланди. 

Бу борада Президентимизнинг “Сиёсий қа-
тағон қурбони бўлган юртдошларимиз ҳаёти 
ва фаолиятини ўрганиш, тарғиб этиш ҳамда 
уларнинг хотирасини абадийлаштириш бо-
расидаги ишларни кенгайтириш тўғриси-
да”ги қарори ғоят муҳим ижтимоий-маънавий 
ва тарбиявий аҳамиятга эгадир.

Ўзбек халқи узоқ асрлик тарихи давомида 
турли мураккаб даврларни, оғир ва синовли 
кунларни бошидан кечирган. Мард ва ма-
тонатли халқимиз ҳар қандай қийинчилик, 
тўсиқ ва муаммоларни кучли иродаси билан 
енгиб ўтган. 

яқинда эълон қилинган “Сиёсий 
қатағон қурбони бўлган юртдош-
ларимиз ҳаёти ва фаолиятини 
ўрганиш, тарғиб этиш ҳамда 
уларнинг хотирасини абадий-
лаштириш борасидаги ишларни 
кенгайтириш тўғрисида”ги қаро-
рида ҳам янги экспозиция ва кўр-
газмалар ташкил этишда замонавий 
рақамли технологиялар ва мультиме-
диа воситаларидан кенг фойдаланиш 
зарурлиги таъкидланган.

Жадидлар 1922 йили ёшларни чет эл-
ларга таълим ва маданий алмашинувга тай-
ёрлашда муҳим аҳамиятга эга, маърифатпар-
варлик ва миллий истиқлол ғояларини янада 
ривожлантириш учун таянч ва минбар вазифа-
сини ўтаган “Кўмак” жамиятини тузган.

— Ўша даврлар ижтимоий ва иқтисодий 
қолоқликни бартараф этишни тақозо этар эди, 

— деди Карлтон коллежи (АҚШ) профессо-
ри, Марказий Осиё бўйича етакчи мутахассис 
Адиб Холид. — Жадидлар тараққиётга фақат 

таълим орқалигина эришиш мумкинлигини 
англаб етади. Уларнинг ўқитиш соҳасида-

ги ислоҳотлари ёшлар саводхонлигини 
ошириш ва дунёқарашини кенгайтириш 
билан бирга, келгуси ижтимоий-иқти-
содий эврилишларга ҳам замин ярата-
ди. Маърифатпарварлар саъй-ҳаракати 

билан таълим ижтимоий ҳаётни ўзгар-
тиришнинг қудратли қуролига айланиб, 

Марказий Осиёнинг келгуси ривожига асос 
солади.

Мутахассислар фикрича, жадидчилик мин-
тақадаги кўплаб муҳим ўзгаришларга туртки 
бериб, бугун ҳам жамиятга таъсир ўтказишда 
давом этяпти. Тарихнинг бу саҳифаси билим ва 
тараққиётга интилиш жамиятни ўзгартириши, 
тўсиқларни енгиб ўтишга кўмаклашиши ва ис-
тиқбол сари пойдевор ярата олиши мумкинли-
гини кўрсатади.

Мана, Туркистонга йўлланган, маърифий 
ислоҳотлар иштиёқида ёзилган мактублардан 

бири. Саттор Жаббор ёзган ушбу мактуб 1924 
йил 2 сентябрда “Туркистон” газетасида нашр 
этилган. У Берлинда аввал хусусий таълим 
олиб, олмон тилидан имтиҳон топширгач, 1925 
йилда Ҳайдельберг шаҳрига бориб, имтиҳон-
дан ўтади ва дорилфунуннинг кимё факульте-
тига ўқишга киради. “...германияга янги кел-
ганимизда кўп мухбирлар биз билан кўришиб 
ҳам кетдилар. Ҳар қандай немис бизни оиласи-
га қўшиб олиш учун эшикларини очиб қўйди. 
Оддий муаллимдан бошлаб дўхтури, профессо-
ри тил ўрганишимиз учун қўлидан келган ёр-
дамини аямади. германлар дунёни севганлари 
каби Туркистонга ҳам жуда қизиққанлардан 
эканлар. Улар мамлакатимизни, тарихимизни, 
истиқболимизни бир туркистонликдан ортиқ 
биладурлар, танийдурлар. Юртимиз тўғриси-
да биз учун энг муҳим бўлган китоблар ёзиб, 
бошқа тиллардан ҳам таржима қилганлар. 
Дорилфунун профессорлари туркистонлик 
студентлардан хурсанддирлар. Ўз улуғ киши-
ларига чанқаган Туркистон 1925-1926 йиллар-
дан бошлаб, Оврўпода етишадурган ўз миллий 
агроном, мутахассис кимёгар ва дўхтурларига 
эга бўлғусидир”, деб ёзади муаллиф.

— Кўргазмани томоша қилаётиб, шундай 
жасур ва мард боболаримиз борлигидан фахр-
ландим, — дейди Тошкент ахборот технология-
лари университети талабаси Руслан Баҳодиров. 
— Шу билан бирга, қалбимда кучли оғриқ сез-
дим. Биз улар чеккан изтироб ва машаққатни 
ҳис қилишимиз, миллатимиз бахту саодати, 
маърифати йўлида курашишни ўрганишимиз 
керак. Кўргазма ташкилотчилари ана шу масъ-
улият ҳиссини ҳар бир ёш қалбида пайдо қи-
лиш мақсадида астойдил изланган. Энг замо-
навий технологиялардан ўринли фойдаланган.

Ушбу кўргазма таърифини эшитиб, Хо-
размдан келган юртдошимиз Бозоргул Абдул-
лаева ҳам таассуротлари билан ўртоқлашди.

— Енгил саноат соҳасида ишлаган бўл-
сам-да, тарихимизга жуда қизиқаман. Ўқув-
чилик давримизда тарих ўқитувчиларимиз 
бошқача гапирарди. Бобо-момоларимиз эса 

улар айтган гапларнинг аксини айтиб берган. 
Чунки замон шундай эди. Шукр, бугун ўзли-
гимиз, тарихимиз борасидаги ҳақиқатлар ба-
ралла айтиладиган даврда яшаяпмиз. Бугун-
ги авлод ана шу имконнинг қадрига етиши, 
айни ёруғ кунларимиз сабабчилари бўлмиш 
ота-боболаримизнинг аянчли, бироқ шараф-
ли тақдиридан хабардор бўлиши зарур. Ле-
кин нимагадир кўргазмага кўпроқ сайёҳлар 
ва ёши катта инсонлар келаётганига гувоҳ 
бўляпман. Кўпроқ ёшларимиз бу масканга 
келишини истайман.

* * *
— Тўхтанг! Ёқманг! Китобларни ёқманг, 

ахир бу илм-ку! Хайринисо қизим адашгандир, 
унинг ягона айби германияда ўқигани, балки 
ростдан ҳам ким биландир учрашиб хато қил-
гандир. Лекин сиз китобларни ёқяпсиз, тибби-
ётни ёқяпсиз! Маърифатни ёқяпсиз! Меҳнатни 
ёқяпсиз! Китобларни ёқмаааанг!

Кўргазма сценографияси ва овозли ҳикояси, 
айниқса, “Ёнаётган китоблар” акс этган саҳна 
юракни титратиб юборади. Ҳа, жадидлар та-
рихи, маърифат ва миллий истиқлол йўлидаги 
орзу-умидлари мужассамлашган мактублари 
мультимедиа проекциялари орқали тақдим 
этилгани томошабинларни тобора қизиқтириб 
бормоқда. Орадан бир аср ўтиб ҳам эскирмаган 
бу мактублар бугунги авлодга йўлланган “огоҳ-
лик номалари”дир, десак адашмаган бўламиз. 
Уларда қайд этилган ҳақиқатлар шуъласи айни 
ёруғ кунларимиз қадрини янада яхшироқ анг-
лашимиз, ватан равнақи, миллат маърифати 
учун янада дадил курашишимиз, изланиши-
миз, меҳнат қилишимиз зарурлигини таъкид-
ламоқда.

Мухтасар ТОЖИМАМАТОВА,
“Янги Ўзбекистон” мухбири

XIX аср охири – XX асрлар бошларида мус-
табид совет тузуми томонидан халқимиз боши-
га кўплаб кулфатлар ёғдирилди. 1917 йилдаги 
мудҳиш октябрь тўнтаришидан то СССР парча-
ланиб кетгунига қадар қатағон сиёсати шўро-
лар ҳокимиятининг ажралмас таркибий қисми-
га айланди, десак адашмаган бўламиз. 

1917 йил 1 ноябрда Тошкентда больше-
виклар томонидан давлат тўнтариши амалга 
оширилиб, совет ҳокимияти ўрнатилди. Муста-
бид тузумнинг зўравонликка асосланган сиёса-
ти халқимизнинг миллий манфаатлари, асрлар 
давомида шаклланган ўзига хос турмуш тарзи, 
руҳияти ва дунёқарашига мутлақо мос келмас 
эди. Шу боис, ўлкада совет ҳокимиятини ўрна-
тиш жараёни қонли, фожиали воқеалар билан 
боғлиқ ҳолда кечди. 

Минтақада советлар режимига қарши қу-
ролли ҳаракатлар юзага келиб, аввал Фарғона 
водийси, сўнгра бошқа вилоятларга кенг ёйил-
ди. Совет даврида бу жараёнга ғаразли мақсад 
билан “босмачилик” деб ном берилди. Бу ҳара-
кат қизил армия томонидан мунтазам равишда 
бостириб турилди ва унга қарши ҳарбий опе-
рациялар давомида қизил аскарлар томонидан 
кўплаб тинч аҳоли аёвсиз қириб ташланди. 
Уларнинг мол-мулклари мусодара этилиб, 
 талон-тарож қилинди. Биргина Марғилонда  
7 минг, Андижонда 6 минг, Наманганда 2 минг 
бегуноҳ киши қирғин қурбони бўлди.  

Ўтган асрнинг 20-йиллари охири – 30-йил-
лари бошида юртимизда қишлоқ аҳолисига 
нисбатан мисли кўрилмаган зўравонликлар 
қилинган бўлса, 1937-1953 йилларда мустабид 
тузум томонидан халқимизнинг 100 мингдан 
зиёд фарзанди навбатдаги қатағон сиёсатининг 
қурбонига айланди. Бу юртдошларимиздан 13 
минг нафари отиб ташланди, минглаб кишилар 
ноҳақ қулоқ қилинди, сургунларга жўнатилди. 

Қатағонга учраганларнинг аксарият қис-
мини жадид ҳаракати вакиллари ташкил этар, 
шунингдек, улар орасида кўплаб атоқли давлат 
ва сиёсат арбоблари, илм-фан намояндалари, 
ижодкор зиёлилар, диний уламолар, ҳарбий 
соҳа ва суд-ҳуқуқ тизими ходимлари, ишчи- 
деҳқонлар ва уларнинг оила аъзолари бор эди.

Афсуски, собиқ мустабид тузум қатағонла-
ри бу билан чекланиб қолмади. Ўтган асрнинг 
80-йилларида ҳам минглаб фуқароларимиз 
“пахта иши”, “ўзбек иши” деган адолатсизлик-
лар қурбони бўлди. Республикамиз бўйича 40 
минг киши тергов қилиниб, уларнинг 5 минг 
нафари жиноий жавобгарликка тортилди.

Сўнгги йилларда бу адолатсизликларга 
барҳам бериш мақсадида кенг кўламдаги 
ишлар қилинмоқда. Давлатимиз раҳбари-
нинг 2017 йил 31 август — Қатағон қур-
бонларини ёд этиш куни муносабати билан 
“Шаҳидлар хотираси” ёдгорлик мажмуига 
ташрифи чоғида билдирган таклиф ва му-
лоҳазалари билан бу борадаги янги, муҳим 
қадамлар ташланди.

Ушбу ташрифдан сўнг Вазирлар Маҳкама-
сининг “Ўзбекистон Республикаси Вазирлар 
Маҳкамаси ҳузуридаги Қатағон қурбонла-
ри хотираси давлат музейи ва  ҳудудлардаги 
олий таълим муассасалари тузилмасида 
Қатағон қурбонлари хотираси музейларини 
ташкил этиш чора-тадбирлари тўғрисида”-
ги қарори қабул қилинди. 

Мазкур ҳужжат билан музейнинг Қорақал-
поғистон Республикаси ва барча вилоятлар-
даги ҳудудий бўлимлари фаолияти йўлга 
қўйилди. Бунинг натижасида қатағон қурбон-
лари фаолия тини жойлар кесимида ўрганиш 
тизими юзага келди. Бу борада кўплаб китоб- 

альбомлар, илмий-монографик тадқиқот ва 
фундаментал асарлар нашр қилинди. 

Ушбу музейлар нуфузли олийгоҳлар ҳудудида 
ташкил этилди. Уларда мустамлакачилик ва мус-
табид тузум даврида ватанимиз озодлиги ва мус-
тақиллиги йўлида жонини фидо қилган аждод-
ларимиз ҳаёти, фаолиятини атрофлича ўрганиш, 
тегишли экспозициялар орқали кенг жамоатчи-
ликка тарғиб этиш ишлари йўлга қўйилди. 

Жорий йилда Тошкентдаги Қатағон қурбон-
лари хотираси музейи маъмуриятининг янги 
замонавий биноси фойдаланишга топширил-
ди. Музейнинг қайта таъмирланган ва кенгай-
тирилган биноси қўш гумбазли экспозиция 
учун мўлжалланган 3 та катта залдан иборат 
қилиб қайтадан барпо этилди. Музей ўз бағри-
га минглаб экспонатларни сиғдириш имконига 
эга бўлди. Ўндан зиёд бўлимдан иборат янги-
ланган экспозиция қатағон давридан тортиб, 
бугунги кунгача бўлган ўтмишимизни ўзида 
тўлақонли акс эттирмоқда. 

Юртдошларимиз музейга муҳим тарихий 
ҳужжатлар, маълумотлар, фотосуратлар,  газета, 

китоб ва журналлар, турли буюмлар тақдим 
этмоқда. Натижада музей фонди йилдан йил-
га бойиб боряпти. Масалан, музей ташкил 
этилган дастлабки йилларда 1000 га яқин экс-
понат жамланган бўлса, ҳозир уларнинг сони  
17 мингтага етди.  

Бугун юртимизда жадидлар ҳаракати-
га оид илмий тадқиқотлар, илмий ва бадиий 
асарлар, кинофильмлар яратилмоқда. Жадид 
 боболаримиз номларидаги ёдгорлик мажмуа-
лари, таълим муассасалари, музейлар, боғ ва 
хиёбонлар барпо этилмоқда. Халқаро миқёсда 
илмий-амалий конференциялар, анжуманлар 
ўтказилмоқда.

Хусусан, Президентимизнинг жорий йил 
30 майдаги қарорига биноан Бухоро шаҳрида 
Жадидлар мероси давлат музейи ташкил этил-
моқда. Бу эса мазкур йўналишдаги яна бир 
муҳим имконият деганидир. Негаки, ушбу му-
зей мамлакатимиз ва хориждаги жадидлик ҳа-
ракатига оид турли манбалар ва тарихий ҳуж-
жатларни аниқлайди. Уларни тўплаш, сақлаш, 
ўрганиш, тиклаш, нусхалаш, эълон қилиш ҳам 
Жадидлар мероси давлат музейи зиммасида. 
Ўз-ўзидан улар асосида мозийгоҳ фонди бойи-
тиб борилади. Янги экспозициялар яратилади. 
Шунингдек, янги тарихий давр бошида аждод-
ларимиз асос солган миллий тараққиёт йўлини 
давом эттириш, уларнинг хизматини муносиб 
баҳолаш, ўрганиш ва оммалаштириш каби 
муҳим вазифалар ҳам музей фаолиятининг асо-
сий вазифаси ҳисобланади. 

Яна бир муҳим факт, ўтган қисқа вақт, 2021-
2024 йилларда 1200 дан зиёд сиёсий қатағон 
қyрбони Олий суд томонидан оқланди. Бу янги 
Ўзбекистонда инсон қадрини улуғлаш йўлида 
юритилаётган сиёсатнинг яққол исботидир. 

Мамлакатимиз раҳбари 2023 йил 31 август-
да пойтахтимиздаги Қатағон қурбонлари хо-
тираси музейига ташриф буюриб, бу борада 
олиб борилаётган ишларни чуқур таҳлил қил-
ган, нав батдаги устувор вазифаларни белгилаб 
берган эди. Жумладан, тарихдан зарур сабоқ 
ва хулоса чиқариш, аждодларимиз хотираси-
ни тиклаш борасидаги ишларни, мустақиллик 
даврида қўлга киритилган тарихий ютуқ ва 

марраларимизни илмий тадқиқ этиш, уларни 
китоб, тўплам ҳолида муҳрлаш, бунинг учун 
тегишли чора-тадбирларни амалга ошириш за-
рур экани таъкидланди. 

Юқорида тилга олганимиз “Сиёсий қа-
тағон қурбони бўлган юртдошларимиз 
 ҳаёти ва фаолиятини ўрганиш, тарғиб этиш 
ҳамда уларнинг хотирасини абадийлашти-
риш борасидаги ишларни кенгайтириш 
тўғрисида”ги қарор биз интилаётган, мил-
лий ғоя сифатида кўтараётган Учинчи Ренес-
санс орзуси, жадидларнинг сиёсий-ижтимоий 
 қарашлари билан тўла ҳамоҳангдир. 

Уларнинг маслаги, орзу-ўйлари, ҳаракат-
лари айнан миллий уйғонишга қаратилганди. 
Ваҳоланки, жадидларимиз орзу қилган бу ҳур-
рият йўли бизни янги Уйғониш даврига олиб 
келиши лозим эди. Аммо бу орзу-армон бўлиб 
юракларимизга чўкди. Энди бу орзуни рўёбга 
чиқариш, аждодларимиз изидан бориб, дунёда 
муносиб ўрин эгаллаш вақти келди. Мазкур 
тарихий қарор айни мақсадларимизни амалга 
оширишда катта имконият очиб берди.

Қарор Ватанимиз мустақиллиги ва озодлиги, 
миллатимиз истиқлоли ва келажаги йўлида жон 
фидо қилган, мустабид тузум томонидан сиёсий 
қатағонга учраган аждодларимиз хотирасини аба-

Тарихни билиш — ўзликни 
англаш демак. Тарих 

инсониятнинг муқаддас 
хотираси, аждодларнинг бой 

маданияти, чуқур маънавияти 
ва қадриятларидир. У Ватан 

истиқлоли ва тараққиёти 
йўлида амалга оширилган 
буюк матонат ва жасорат 
намуналарини ўзида акс 

эттиради. Ўтмиш сабоқларидан 
олинган хулосалар давлат ва 

жамият учун келажакка ишонч 
манбаи ҳисобланади. 

Пойтахтимизда жадид 
боболаримизнинг таълим 
ва маориф соҳасидаги 
ташаббусларига 
бағишланган “Жадидлар. 
Туркистонга мактублар” 
мультимедиа кўргазмаси 
очилди. Унда Туркистондан 
Германияга ўқишга 
юборилган йигит-қизлар 
ҳамда уларнинг минтақа 
маданий-маърифий 
меросига қўшган ҳиссаси 
ҳақида ҳикоя қилинади. 

ОГОХ,ЛИК НОМАЛАРИ

дийлаштириш, уларнинг ҳаёти ва фаолиятини, 
халқимиз олдидаги меҳнатларини илмий жиҳат-
дан чуқур ўрганиш, бу буюк жасорат ва мардлик 
намуналарини халқимиз, айниқса, ёшларга кенг 
тарғиб этишга қаратилгани билан аҳамиятлидир. 
Ушбу муҳим ҳужжат мустақиллигимизнинг шон-
ли 33 йиллигини нишонлаш арафасида эълон 
қилингани халқимиз ҳаётида муҳим ижтимоий- 
сиёсий воқеа бўлди. 

Қарорда кенг кўламдаги ташкилий ва ама-
лий ишлар белгиланган. Масалан, қатағон қyр-
бони бўлган шахсларнинг ҳаёти ва фаолияти 
номма-ном ўрганилади. Тарихий хизматлари 
ҳақидаги маълумотлар, архив ва музейлар, ку-
тубхоналар ва турли фондларда сақланаётган 
ҳужжатлар тўпланади, тадқиқ қилинади. Улар-
ни оммалаштириш учун илмий экспедициялар, 
аждодларимиз жасорати ва ибратли фаолияти 
ҳақида кенг оммани хабардор қилиш учун маъ-
навий-маърифий ишлар, ёшлар орасида давра 
суҳбатлари, маҳаллаларда “уч авлод учрашув-
лари” ташкил этилади. 

Қарордаги яна бир муҳим жиҳат, энди ҳар 
йили октябрь ойининг биринчи ҳафтаси мам-
лакатимизда сиёсий қатағон қурбонларини ёд 
этиш ҳафталиги сифатида нишонланади. Бу 
борада биргина тарихий фактни, яъни 1937 
йилнинг 4 октябрь куни Тошкент шаҳрида 
халқимизнинг 507 нафар етук фарзанди отиб 
ўлдирилганини инобатга олсак, бу масаланинг 
нақадар муҳим сиёсий ва маънавий аҳамиятга 
эга экани аён бўлади. 

Қарорда, шунингдек, қатағон қyрбонлари 
ва жадид боболаримиз яшаган хонадонларни 
аниқлаб, эсдалик лавҳалар ўрнатиш, маҳалла-
ларда ва умумтаълим мактабларида “Хотира 
бурчаклари” ташкил этиш каби хайрли ишлар-
ни амалга ошириш ҳам кўзда тутилган.

Мустабид тузум қатағони бўлган ватан-
дошларимиз хотирасини абадийлаштириш, 
уларнинг табаррук номини тиклашга қаратил-
ган ушбу муҳим қарор бугунги ёруғ кунлари-
мизнинг қадрига етиш, мустақиллигимизни 
мустаҳкамлаш ва уни кўз қорачиғидай асраб- 
авайлаш каби олий мақсадларга хизмат қили-
ши билан беқиёс аҳамиятга эга.

Янги Ўзбекистон руҳи

инсон к,адридан далолат


